
водзкы в

Ш колалӧн ичӧт челядьӧс велӧдан медводдза мог — 
быдтыны найӧс кыдз позьӧ унджык тӧдӧмлунъяс босьтны 
зільысьясӧн, Рӧдина да общественнӧй удж радейтысьясӧн.

Тайӧ могъяссӧ олӧмӧ пӧртӧмын ыджыд места босьтӧ 
ас кыв велӧдӧм.

Коми кыв начальнӧй школаын велӧдсьӧ практическӧя. 
Начальнӧй школа помалігкежлӧ челядьлы колӧ велавны 
лыддьысьны да коми литературнӧй кыв нормаяс боксянь 
грамотнӧя сёрнитны, гижны программаын индӧм тӧдӧм­
лунъяс да кужӧмлунъяс пыдди пуктӧмӧн. Такӧд йитӧдын 
учительлы колӧ сӧвмӧдны книга дорӧ интерес да л ы д ­
дьысьны радейтӧм, стӧчмӧдны да паськӧдны челядьлысь 
тӧдӧмлунъяс найӧс кытшалысь олӧм йылысь, артмӧдны 
коммунистическӧй видзӧдлас олӧм да удж дінӧ.

Коми кывйӧ велӧдігӧн учитель сӧвмӧдӧ челядьлысь 
предметыс дорӧ интерес, ас кежын рассуждайтны кужӧм, 
анализируйтны велӧданторсӧ, орччӧдлыны, классифици­
руйтны, ӧтвывтны, аддзыны медтӧдчанасӧ, вайӧдны тӧдӧм­
лунъяссӧ системаӧ, объяснитны тӧданатор вылӧ мыджсьӧ­
мӧн, ас выннаныс велӧдчан книгаысь кокньыдик тӧдӧм­
лунъяс босьтны кужӧм да с. в. Мӧд ногӧн кӧ, учитель ве­
лӧдӧ челядьӧс велӧдчыны.

Став уджыс велӧдысь да  велӧдчысьяс костын мунӧ ӧта- 
мӧдӧс пыдди пуктӧм подув вылын.

Коми кыв программаӧ пырӧны татшӧм разделъяс:
1. Грамотаӧ велӧдӧм, асшӧр лыддьысьӧм да сёрни сӧв­

мӧдӧм.
2. Лыддьысьӧм (классын да гортын) да сёрни сӧвмӧ­

дӧм.
3. Фонетика, грамматика, гижанног да сёрни сӧвмӧдӧм.
Тайӧ разделъясас эмӧсь посниджык юкӧнъяс. Сідз,

грамотаӧ велӧдӧмӧ пырӧны: букварводзвывса, буквардыр- 
ся да  букварбӧрвывса кадколастъяс.

Лыддьысьӧм да сёрни сӧвмӧдӧм разделын индӧма л ы д­
дьысян темаяс да кужӧмлунъяс, кодъясӧс колӧ сетны че­
лядьлы урок вылын да гортын лы ддьы сьӧм ы д йитӧдын.

Фонетика, грамматика, гижанног да сёрни сӧвмӧдӧм

раздел юксьӧ татшӧм юкӧнъяс вылӧ: шыяс да шыпасъяс; 
кыв; предложение; сёрни; гижны велӧдӧм (чистописание).

Индӧма сідзжӧ, кутшӧм тӧдӧмлунъяс да кужӧмлунъяс 
колӧ сетны челядьлы быд классын тайӧ юкӧнъяс кузяыс, 
кыдзи уджавны торйӧн коми кыв дорӧ нырччысь велӧд­
чысьяскӧд.

Грамотаӧ велӧдӧм
Грамотаӧ челядь велӧдчӧны первой классын.
Букварводзвывса кадколастӧ классын, а сідзжӧ экскур­

сияяс да  прӧгулкаяс дырйи нуӧдсьӧны беседаяс матігӧгӧр­
са олӧм йылысь челядьлысь тӧдӧмлунъяссӧ паськӧдӧм мо­
гысь, налысь сёрнисӧ стӧчмӧдӧм да сӧвмӧдӧм могысь. 
Тайӧ уджас пыдди пуктыссьӧны тӧдӧмлунъяс да кужӧм­
лунъяс, кодъясӧс челядь босьтісны садйын *. Беседаяскӧд 
топыда йитчӧ воспитывайтан удж. Челядь тӧдмасьӧны, кы­
дзи колӧ овны да велӧдчыны школаын, ладмыны ёртъяс­
кӧд, отсасьны бать-мамлы да с. в.

Квайт арӧса челядь ӧдйӧ мудзӧны, сы вӧсна урокъясыс 
нуӧдсьӧны дженьыдджы ка да  ворсӧм сорӧн. Урокъяс вы ­
лас  челядь первой тӧдмасьӧны выль материалӧн, а сэсся, 
сійӧс вынсьӧдігӧн, ворсӧны чачаӧн, лотоӧн да мукӧд ди­
дактическӧй ворсанторъясӧн, инсценируйтӧны мойд­
кывъяс.

Велӧдӧ сёрниӧ сідзжӧ рольяс серти ворсӧм, шуам, 
«Л авкаын вузасьысь да ньӧбасьысьяс», «Ш колаын велӧ­
дысь да велӧдчысьяс», «Больничаын врач да висьысь», 
разнӧй тема вылӧ кык ёрт костын сёрни да с. в.

Мича поводдя дырйи челядь ворсӧны ывлаын: сэні на­
йӧ ундж ык вермасны котравны.

Урокъяс вылын тайӧ кадколастас да водзӧ локтысь 
кадколастъясас нуӧдсьӧны беседаяс миян странаын лоысь 
ыджыд событиеяс йылысь, праздникъяс йылысь, бать-мам­
лӧн да гырысьяслӧн удж йылысь, челядьлӧн налы отса­
сьӧм йылысь да с. в.

Челядь тӧдмасьӧны уна пӧлӧс нагляднӧй пособиеясӧн, 
видзӧдӧны диафильмъяс, кывзӧны грампластинкаяс, тӧд­
масьӧны коми да  мукӧд национальностя йӧзлӧн сьылан­
кывъясӧн, роч кыв вылын мойдкывъясӧн да  висьтъясӧн, 
кодъяслысь сюрӧссӧ бӧрвылас висьталӧны комиӧн.

* К оми детскӧй  садъ яслы  програм м аяс (а с  гӧгӧрса олӧм ӧн т ӧ д ­
м ӧдӧм  д а  сёрни сӧ в м ӧ д ӧ м ). Сыктывкар, 1986. Л ӧ сь ӧ д іс  М икуш е­
ва 3. В.

Первойя лунъяссянь жӧ мунӧ удж челядьлысь вежӧрсӧ 
сӧвмӧдӧм кузя. Найӧ велӧдчӧны предметъяслысь корсяв­
ны тӧдчана приметаяссӧ либӧ кык предметлысь ӧткодь да 
торъялана приметаяссӧ, ӧтлаавны (группируйтны) пред­
мет нимъяссӧ, а сідзжӧ мукӧд кывъяс торъя темаясӧ ку­
тшӧмкӧ ӧти примета серти, сідз: тӧдчанлун, шыяс, слогъ­
яс, юалӧмъяс серти да с. в.

Беседаяс дырйи челядь висьтавлӧны сы йылысь, мый 
аддзылісны да кывлісны гортын, сиктын, видз вылын, вӧ­
рын да  с. в., кытчӧ ветлісны, мый вӧчисны, мый тӧдӧны 
нин либӧ кывлӧмаӧсь велӧдан тема кузяыс, мыджсьӧны 
тшӧтш роч кыв д а  мукӧд предметъяс кузя босьтӧм тӧдӧм­
лунъяс вылӧ. Тадзи налӧн сӧвмӧ сёрниыс.

Колӧ тӧждысьны, медым челядь висьтавлісны ассьыныс 
мӧвпъяссӧ лӧсьыда, падмытӧг, мытшасьтӧг, колана кы въ­
ясӧн, выразительнӧя. Тайӧ уджас отсӧг сетасны велӧдысь­
лы кывбуръяс, мойдкывъяс, кодъясӧс сійӧ лыддялӧ че­
лядьлы.

Д ж еньыда да стӧча сёрнитны велӧдӧны сідзжӧ шу­
сьӧгъяс да кывйӧзъяс, кодъясӧс позьӧ аддзыны торъя кни­
гаысь *.

Сёрни сӧвмӧдӧм, челядьлысь тӧдӧмлунъяссӧ паськӧдӧм, 
воспитайтан удж нуӧдӧм кындзи, урокъяс вылас мунӧ лы д­
дьысьӧм да гижӧм кежлӧ лӧсьӧдчӧм.

Тайӧ кадколастас челядь велӧдчӧны предложениеяс 
юкны кывъяс вылӧ, кывъяс — слогъяс вылӧ, слогъяс — 
шыяс вылӧ, шыясысь артмӧдны слогъяс, слогъясысь — 
кывъяс, кывъясысь — предложениеяс; правильнӧя кывны 
да шуавны став коми шысӧ, тӧдмавны кывъяссьыс слогъ- 
ясыслысь да шыясыслысь лыдсӧ да  индавны, кӧні мый су­
лалӧ  кывъяс.

Колӧ сетлыны челядьлы самостоятельнӧй уджъяс: пасъ­
явны кывъяссьыс слогъяссӧ да шыяссӧ знакъяс (квадра- 
тикъяс, треугольникъяс, точкаяс, черточкаяс) отсӧгӧн 
(ш о нд і— і | — I і ).

Гижны лӧсьӧдчӧм могысь челядь рисуйтчӧны, велӧдчӧ­
ны правильнӧя пукавны парта сайын рисуйтчигӧн да ги­
жигӧн, пуктыны тетрадь да кутны ручка. Тайӧ каднас жӧ 
челядь гижӧны образец вывті да  сытӧг шыпасъяслысь тӧд­
чана юкӧнъяссӧ йитлан визьяс отсӧгӧн. Став тайӧ уджыс 
мунӧ торъя урокъяс вылын.

* Плесовский Ф. В. Коми пословицы  и п о го в о р к а —  Сыктывкар, 
1973, 1983.

Буквардырся кадколаст заводитчӧ сентябрь 15-ӧд л у н ­
сянь да кыссьӧ апрель 15-ӧд лунӧдз. Тайӧ каднас челядь 
велӧдчӧны правильнӧя, гӧгӧрвоӧмӧн да ӧткодь ӧдӧн первой 
слогъясӧн, а сэсся дзонь кывъясӧн лыддьысьны да гижны.

Грамотаӧ велӧдӧмыс мунӧ аналитико-синтетическӧй 
методӧн. Но уна шыа слогъяссӧ лыддьыны кокньыдджык 
велӧдны звуко-слогӧвӧй аналитико-синтетическӧй метод 
серти, коді мыджсьӧ кык шыпаса (согласнӧй да гласнӧй) 
«ӧтлаасьӧм» слог вылӧ. Мӧд ногӧн кӧ, позьӧ юклыны кузь 
слогъяссӧ либӧ кывъяссӧ торъя лыддьысян юкӧнъяс вылӧ: 
празд-ник, стра-на. Тадзисӧ бырӧны ӧшыбкаяс шыпасъ­
ясӧн лыддьысьӧм вылӧ: велӧдчысьяс лыддьӧны кывсӧ пер­
войсяньыс гораа да сӧмын ӧтчыдысь.

Лыддьысьны велӧдчигӧн водзӧ мунӧ удж  кывъяс ан а ­
лизируйтӧм кузя: челядь юклӧны кывъяссӧ слогъяс да 
шыяс вылӧ, висьтавлӧны кывъясын шыясыслысь ӧта-мӧд 
бӧрся мунан пӧрадоксӧ да видлалӧны, кутшӧмӧсь найӧ: 
гласнӧй али согласнӧй, чорыд али небыд; небыд кӧ, кыдзи 
пасйыссьӧ сылӧн небыдлуныс.

Букварды рся кадколастӧ ёна колӧ уджавны разрезнӧй 
азбукаӧн либӧ гижны печатнӧй шыпасъясӧн (печатайтны) 
кывъяс да  предложениеяс. Медым эз вӧвны ӧшыбкаяс шы­
пас колялӧм вылӧ, гижтӧдзыс челядьлы колӧ юклыны 
кывъяссӧ слогъяс вылӧ, а сэсся слогъяссӧ — шыяс вылӧ. 
Первой каднас кывъясыс сідзи и печатайтсьӧны: слогъяс 
вылӧ юклӧмӧн. Тадзи пуктыссьӧ подув грамотнӧя гижӧм­
лы.

Букварводзвывса кадколастӧ моз жӧ водзӧ мунӧ удж 
челядьлысь вежӧрсӧ сӧвмӧдӧм кузя, коді важ  мозыс топы­
да  йитчӧ ворсӧмкӧд. Пример вылӧ, челядьлы позьӧ сетны 
у д ж  содтавны точкаяс местаӧ шыпасъяс, мед артмис выль 
кыв (ош — тош, рӧм — шӧрӧм, кос — коса). Либӧ гижавны 
кывъяс, кодъяслӧн шыпас лыдыс лӧсялӧ сетӧм квадра- 
тикъяс лыдыслы. Коді гижас став кывсӧ, сійӧ «каяс керӧс 
йылӧ». Коді оз вермы гижны кывъяссӧ, сійӧ «усяс».

Найӧс, кодъяс кутасны кольччыны мукӧдсьыс, л ы д ­
дьӧдны дӧска дорын таблицаяс серти *, велӧдчан книга 
серти «йӧлӧга», «Канон» да мукӧд приёмъяс отсӧгӧн **.

Л ы дд ьы сьӧ м ы д  ӧттшӧтш челядь велӧдчӧны гижны об­
разец серти ичӧт да ыджыд шыпасъяс, печатнӧй шыпасъ­
яс вуджӧдны письменнӧйӧ, списывайтны дӧска вылысь да

* Шелепанова Р. П., Данщикова А. И. Г рам отаӧ велӧдӧм  кузя  
табли ц аяс .—  Сыктывкар: Р И О .

** Кретова М. Н. М етодическая копилка. Ж . «Н ачальная ш кола». 
1988, №  10, с. 62.

книгаясысь, гижны диктуйтӧм улын первой слогъяс, а сэс­
ся кывъяс, предложениеяс. Тӧдмасьӧны предложение з а ­
водитчигӧн да морт нимъясын, овъясын ыджыд шыпасӧн, 
велӧдчӧны кывъяс вуджӧдны ӧти строкаысь мӧдӧ слогъ­
ясӧн. Буквардырся кадӧ велӧдчысьяс гижӧны кывъяссӧ 
слогъясӧн.

Кодсюрӧлы велӧдчысьяс пиысь гижӧм сетсьӧ сьӧкыда. 
Найӧс колӧ тш ӧкыдджыка гижӧдны бара жӧ образец 
вывті.

Лыддьысьӧмкӧд да гижӧмкӧд топыда йитчӧны беседа­
яс, кодъяс отсалӧны артмӧдны классын коллектив, быдты­
ны челядьын удж  да велӧдчӧм дорӧ радейтӧм.

Велӧдчан книга лист бокъяс вылын сетӧма серпасъяс, 
кодъяс серти мунӧ уджыс кывъяс тӧдчанлунӧн тӧдмӧдігӧн, 
кыв столбикъяссӧ да текстсӧ лыддигӧн, а сідзжӧ ӧтвывтан 
беседа дырйи. Тайӧ жӧ серпасъяс сертиыс челядь велӧд­
чӧны висьтавны лыддьӧмтор йылысь да сійӧ жӧ тема ку­
зяыс асланыс ӧтьведайтӧм йылысь.

Босьтӧм тӧдӧмлунъяс да кужӧмлунъяс вылас челядь 
мыджсьӧны коми гижысьяслысь дженьыдик висьтъяс да 
мойдъяс кывзігӧн да налысь книгаяссӧ видлалігӧн. Татшӧм 
удж вылас сетсьӧ кык вежоннас ӧтчыдысь 10— 15 минут.

Тайӧ жӧ каднас учитель юрнуӧдӧм улын челядь ӧтьве- 
дайтӧны ывлаын да йӧз уджын вежсьӧмъяс бӧрся, велӧд­
чӧны висьтавны казялӧмторсӧ ас кывйӧн.

Коми грамотакӧд ӧттшӧтш челядь велӧдӧны роч гра­
мота. Коми да роч кыв урокъяс вылын мунысь удж ъяс то­
пыда йитчӧны да мыджсьӧны ӧта-мӧд вылас. Тайӧ м ы дж ­
сьӧмыс отсалас ӧдйӧджык велавны лыддьысьны да гижны, 
паськӧдас велӧдчысьяслысь тӧдӧмлунъяс да куж ӧмлунъ­
яс, бурмӧдас путьмӧмсӧ.

Букварбӧрвывса кадколаст нуӧдсьӧ велӧдчан во по­
мӧдз. Челядь лыддьысьӧны быдса кывъясӧн — минутӧн 
20—25 кыв. Найӧ заводитӧны бурджыка тӧдмасьны коми 
гижысьяслӧн книгаясӧн, кодъясӧс печатайтӧма гырысь 
шрифтӧн да сиӧма посни челядьлы.

Лыддьысьӧм да гижӧм кузя урокъяс нуӧдсьӧны торйӧн. 
Гижан урокъяс вылын челядь велӧдчӧны кывъясын п р а­
вильнӧ йитлыны ӧта-мӧдыскӧд шыпасъяс, гижны кывъяс 
орйӧдлытӧг да ӧткодь ӧдӧн, водзӧ бурмӧдӧны дӧска вы­
лысь да книгаысь списывайтан, кылӧм серти гижан на­
в ы к ъ я с а ,  велӧдчӧны гижны видзӧдӧм да кывзӧм бӧрын 
ӧтпырйӧ быдса кывъяс, содтавны кывъясӧ шыпасъяс да 
слогъяс, а п р ед л о ж ен и е яс  — кывъяс.

Во помланьыс диктантъясын кыв лыдыс содӧ 15-ӧдз. 
Нуӧдсьӧны паметь серти гижӧм вылӧ уджъяс.

Челядь велӧдчӧны прӧверитны ассьыныс уджсӧ текст- 
образец серти да ас кежын.

Лыддьысьӧмкӧд да гижӧмкӧд йитӧдын водзӧ нуӧдсьӧны 
беседаяс сійӧ темаяс кузяыс, кодъяс вылӧ сетӧма м ате­
риалсӧ «Букварын» да «Прописьын». Учитель ас кадӧ сетӧ 
отсӧг велӧдчысьяслы, кодъяс паныдасьӧны сьӧкыдлунъяс­
кӧд, нуӧдӧ торъя уджъяс сэтшӧм челядькӧд, кодъяс вела­
лӧны мукӧдысь ӧдйӧджык либӧ школаӧ пыртӧдз на бось­
тӧмаӧсь лыддьысьӧм да  гижӧм кузя кутшӧмсюрӧ куж ан­
лунъяс.

Грамотаӧ велӧдан кад кежлӧ коми школалы лӧсьӧдӧма 
куим пӧлӧс книга:

Е. А. Кузиванова, Е. Ф. Тараканова. Азбука.
С. Н. Коновалов, М. И. Сажина. Букварь.
М. И. Сажина. Букварь. Э. Д. Елфимова. Прописьяс.
Велӧдысь бӧрйӧ ачыс, кутшӧм книга серти сылы кок­

ньыдджык уджавны.



Л Ы Д Д Ь Ы С Ь Ӧ М  ( ШК О Л А Ы Н  Д А  ГОРТЫН)  
Д А  СЁРНИ СӦВМӦДӦМ

Челядьлысь лыддьысьны кужӧм да сёрни сӧвмӧдӧм 
нуӧдсьӧ грамотаӧ велӧдігӧн босьтӧм тӧдӧмлунъяс да ку­
жанлунъяс вылӧ мыджсьӧмӧн.

Лыддьысян урокъяс нуӧдсьӧны II— IV классъясын. Н а ­
чальнӧй школаын лыддьысьӧм лоӧ медся колана велӧдчан 
предметӧн. Сійӧ отсалӧ сӧвмӧдны челядьлысь сёрни да ве­
жӧртны кужӧм.

Программаын «Лыддьысьӧм да сёрни сӧвмӧдӧм» раз- 
деллӧн содержаниеыс веськӧдӧма челядьӧс идейно-поли- 
тическӧя, нравственнӧя да эстетическӧя воспитайтӧм вылӧ.

Лыддьысян уроклӧн медшӧр могъяснас II— IV классъ­
ясын лоӧны сознательнӧй, правильнӧй, беглӧй да вырази­
тельнӧй лыддьысян навыкъяс сӧвмӧдӧм да бурмӧдӧм, ху­
дожественнӧй произведениелысь содержаниесӧ вежӧртны 
кужӧм, текст вылын ас кежын уджавны да коммунистиче­
скӧй видзӧдлас паськӧдны кужӧм.

Начальнӧй классъясын лыддьӧм вылӧ программаӧ пыр­
тӧма коми, роч да сӧветскӧй художественнӧй да научно- 
популярнӧй литература, устнӧй йӧзкостса творчество.

Уна сикас ж анра  произведениеяс лыддигӧн челядь ве­
лӧдчӧны гӧгӧрвоны лыддянторйыслысь содержаниесӧ, тӧд­
масьӧны геройяскӧд, налӧн характерӧн да лоӧмторъясӧн, 
донъялӧны найӧс, ӧттш ӧтш  уджалӧны кыв вылын, велӧд­
чӧны тырвыйӧ донъявны художественнӧй произведениеыс­
лысь содержаниесӧ да мичлунсӧ.

Рӧдина, вӧр-ва, йӧзлӧн олӧм да удж йылысь висьтъяс 
да научнӧй, техническӧй да культурнӧй вермӧмъяс йылысь 
статьяяс лыддигӧн челядьлӧн сӧвмӧ Рӧдинаӧс радейтӧм 
чувство. Лыддьысьӧм отсалӧ челядьлы вежӧртны, мый 
ӧта-мӧдлы отсасьӧм да йӧз костын друж ба — ыджыд вын. 
Сійӧ отсалӧ бура овны да уджавны, дорйыны мир.

Художественнӧй текст вылын уджалігӧн челядь велӧд­
чӧны корсьны медшӧр мӧвпсӧ, аддзыны юкӧнъяс да инды­
ны на костын вежӧртас серти йитӧдсӧ.

Челядь велӧдчӧны юклыны произведениеяссӧ ж анр сер­
ти (висьт, мойд, кывбур, басня, шусьӧг), тӧдмасьӧны кыв-

лӧн сёрни мичмӧдан да озырмӧдан средствоясӧн. Индӧм 
к у ж а н л у н ъ я с ^  челядь велӧдчӧны пыртны асланыс прак­
тическӧй уджӧ — ас кежысь лыддьӧм вылӧ книга бӧрйи­
гӧн, школаын да гортын лыддьысигӧн. Сідзкӧ, лыддьысь­
ны велӧдчӧм сӧвмӧдӧ челядьлысь сёрни, паськӧдӧ тӧдӧм­
лунъяс дорӧ интерес, быдтор тӧдны кӧсйӧм, лыддьысян 
кругозор, озырмӧдӧ, стӧчмӧдӧ, активизируйтӧ кыв запас, 
сӧвмӧдӧ кужанлун висьтавны мӧвпъяснысӧ сёрнитігӧн да 
гижигӧн, отсалӧ челядьлы быдмыны олӧмсӧ гӧгӧрвоысь­
ясӧн да йӧзӧс пыдди пуктысьясӧн.

Начальнӧй классын лыддьысьны велӧдӧм лӧсьӧдӧма 
идейно-тематическӧй, идейно-эстетическӧй, хронологиче­
скӧй да волӧн кад вежласьӧм принцип серти, мый пуктӧ 
крепыд подув челядьӧс велӧдӧмын да воспитайтӧмын, 
дасьтӧ велӧдчыны гырысьджык классъясын.

Учитель быд урок вылын бурмӧдӧ челядьлысь лыддьы­
сян навыкъяс, выразительнӧя лыддьысьӧм, сӧвмӧдӧ связ­
нӧй сёрни, паськӧдӧ челядьлысь лыддьысян кругозор.

Быд классын лыддьысян урок вылын колӧ лыддьысьны 
да уджавны текст вылын 30—35 минут. Беседаяс, кодъяс 
нуӧдсьӧны текст лыддьытӧдз, лыддьысигӧн да  обобщение 
вӧчигӧн, топыда йитчӧны произведениелӧн содержаниекӧд 
да нуӧдсьӧны 5— 10 минутысь не дырджык.

Лыддьысян урокъяслӧн содержаниеыс топыда йитчӧ 
челядь олӧмкӧд. Та могысь велӧдысь котыртӧ колана на­
блюдениеяс вӧр-ва, олӧм да йӧзлӧн удж бӧрся. Быд клас­
сын колӧ нуӧдны экскурсияяс вӧр-ваӧ, промышленнӧй, 
видз-му овмӧсса да культурно-бытӧвӧй предприятиеяс вылӧ.

Лыддьысьӧм топыда йитчӧ начальнӧй школаын быд 
велӧдан предметкӧд. Лыддьысян урокъяс вылын босьтӧм 
тӧдӧмлунъяснас да  кужанлунъяснас челядь вӧдитчӧны 
быд урок вылын, а лыддььысян урокъяс вылын челядьлы 
отсалӧны грамматика да гижан урокъяс, природоведение, 
труд, изобразительнӧй искусство да музыка урокъяс.

Челядьӧс активизируйтӧм да лыддьысьӧм дорӧ интерес 
кыпӧдӧм могысь урок вылын колӧ уджавны сэтшӧм ме­
тодъясӧн, кодъяс ышӧдасны челядьӧс лыддьысьӧмӧ, кор- 
сьысьӧмӧ, олӧмсӧ бурджыка тӧдмавны кӧсйӧмӧ. Урокъяс 
вылын тшӧкыдджыка нуӧдны творческӧй уджъяс (драм а­
тизируйтӧм; мӧд морт нимсянь либӧ кутшӧмкӧ герой ним­
сянь лыддьӧм да  висьталӧм; висьт дорас, мый вермас л о ­
ны водзӧ, содтӧм да с. в.).

Медым бура пӧртны олӧмӧ челядьӧс воспитайтан могъ­
яс, урок водзӧ сувтӧдӧм могъяс, колӧ не сӧмын пыдісянь

котыртны текст вылын уджсӧ, но и кутны топыд йитӧд 
олӧмыскӧд, октябряталӧн, пионеръяслӧн олӧмкӧд да налӧн 
общественнӧй уджкӧд.

А СШӦР  Л Ы Д Д Ь Ы С Ь Ӧ М

Асшӧр лыддьысьӧм кузя занятиеяс мунӧны ӧттшӧтш 
лыддьысян урокъяскӧд. Челядь медводз тӧдмасьӧны некы­
мын книгаӧн (2—4 книгаӧн), кодъясӧс ӧтувтӧ идеяыс да 
темаыс. Та бӧрын лыддьӧны нималана гижысьяслысь кни­
гаяс, а сэсся нин ас кежын бӧрйӧны да  лыддьӧны уна ав ­
торлысь ӧти тема вылӧ гижӧм книгаяс.

Асшӧр лыддьысян урокъяс лоӧны I— IV классын велӧд­
чысьяслӧн налы гижӧм книгаяс вылын медшӧр уджӧн. Ас­
шӧр лыддьысьӧмлӧн мог: тӧдмӧдны челядьӧс налы лӧсьӧ­
дӧм литератураӧн, ышӧдны асшӧр лыддьысьӧм вылӧ.

Начальнӧй классъясын асшӧр лыддьысьӧм водзын су­
лалы сь могъяс оз позь торйӧдны челядьӧс воспитайтан да 
сӧвмӧдан могъясысь, кодъяс сулалӧны коми кыв да лы д­
дьысян урокъяс водзын.

Асшӧр лыддьысян программалӧн содержаниеын быд 
этап торйӧдсьӧ кык юкӧн вылӧ: 1) кутшӧм книгаясӧн да
кутшӧм пӧрадокын тӧдмӧдны челядьӧс; 2) тӧдӧмлунъяс 
да кужанлунъяс, кодъясӧс босьтӧны челядь тайӧ матери­
алсӧ лыддигӧн.

I классын асшӧр лыддьысян занятиеяс вылын паськалӧ 
лыддьысян тематика (Рӧдина, В. И. Ленин, сӧветскӧй йӧз­
лӧн праздникъяс, Коми му, йӧзлӧн олӧм, удж да с. в.). Ч е­
лядьлӧн водзӧ сӧвмӧны сійӧ кужанлунъясыс, кодъясӧс на­
йӧ босьтісны грамотаӧ велӧдан урокъяс вылын. Пуктыссьӧ 
подув асшӧр лыддьысьӧмлы «Ичӧт арлы да велӧдчысьлы», 
«Школьниклӧн библиотека», «Книга бӧрся книга» серияяс 
серти.

II классын учитель отсӧгӧн челядь тӧдмасьӧны сӧвет­
скӧй писательяслӧн челядьлы гижӧм книгаясӧн (Рӧдина, 
В. И. Ленин, Коми му, уджын да война вылын подвигъяс, 
вӧр-ва йылысь...)

III класса велӧдчысьяс лыддьӧны челядьлы гижӧм 
художественнӧй произведениеяс. Тӧдмасьӧны коми, роч да 
мукӧд писательяслӧн 15— 17 кымын книгаӧн.

IV классын челядь водзӧ лыддьӧны найӧ арлыдлы л ӧ ­
сялана художественнӧй да научно-художественнӧй лите­
ратура, коді пыдісянь да  ясыда петкӧдлӧ олӧмсӧ, морт­
лысь оласногсӧ.

л ы д д ь ы с я н  н а в ы к ъ я с

Т е к с т  д а  с в я з н ӧ й  с ё р н и  в ы л ы н  у д ж

Лыддьысьӧмкӧд йитӧдын челядьлӧн сӧвмӧны лыддьы ­
сян навыкъяс, текст вылын да книгаӧн уджавны кужӧм; 
водзӧ бурмӧ челядьлӧн связнӧй сёрни, кыптӧ кывйӧн вӧ­
дитчан культураыс.

I I— IV классъясын быд урок вылын колӧ сӧвмӧдны да 
бурмӧдны правильнӧй, беглӧй, сознательнӧя да вырази­
тельнӧя лыддьысьӧм. Медым челядь велалісны бура л ы д ­
дьысьны, колӧ произведениесӧ лыддьыны унаысь да быд 
пӧрйӧ сувтӧдны выльысь-выль могъяс.

I классын челядьлы колӧ велавны лыддьысьны слогъ­
ясӧн сознательнӧя, правильнӧя. Квайт арӧса челядь велӧд­
чӧны колана ногӧн шуавны сёрни шыяс, бурмӧдны ш уан­
ног да сёрни.

Лыддьысян урок вылын челядь велӧдчӧны вочавидзны 
юасьӧмъяс вылӧ лыддян произведениелӧн содержание 
кузя, пересказывайтны неыджыд текстъяс ӧти либӧ некы­
мын серпас вылӧ мыджсьӧмӧн.

II классын челядьлӧн сӧвмӧ быдса кывъясӧн да  кыв 
сочетаниеясӧн лыддьысян навык. Велӧдчысьяс бурдж ыка 
нин гӧгӧрвоӧны лыддянторсӧ, бурмӧ лыддьысьӧмыс (пра­
вильнӧя да выразительнӧя лыддьысьӧм), содӧ ӧдыс. Че­
лядь  вочасӧн заводитӧны ас кежын лыддьыны ичӧт висьтъ­
яс, торъя юкӧнъяс. Текст вылын уджыс содӧ. Велӧдчысь­
яс учитель отсӧгӧн корсьӧны произведениелысь шӧр мӧвп­
сӧ, кывъяс да выражениеяс, кодъяс тӧдчӧдӧны геройяссӧ, 
лоӧмторсӧ, велӧдчӧны кывъяс отсӧгӧн лӧсьӧдны серпасъяс.

Мӧдӧд класса велӧдчысьяслы колӧ кужны вочавидзны 
юасьӧмъяс вылӧ, висьтавны мойдъяслысь либӧ мойд дорӧ 
сетӧм серпасъяслысь содержаниесӧ. Содӧны требование­
ясыс велӧдчысьяслӧн сёрни дорӧ.

III классын водзӧ сӧвмӧ кыв сочетаниеясӧн да 2—4 
кывъя предложениеясӧн лыддьысьӧм, а тайӧ отсалас водзӧ 
бурмӧдны сознательнӧя да выразительнӧя лыддьысян на­
выкъяс.

Лыддьысян урокъяс вылын ыджыд места босьтӧ че­
лядьлӧн ас кежын удж: произведениесӧ лыддьӧм, висьта­
ланторйыслысь ӧта-мӧд бӧрся мунӧмсӧ да лоӧмторйыслысь 
йитӧдъяссӧ корсьӧм, на йылысь висьтавны кужӧм.

Водзӧ мунӧ удж  художественнӧй текстлысь аслыспӧ-

лӧслунсӧ корсьӧм вылын (художественнӧй да изобрази­
тельнӧй средствояс).

Коймӧд класса велӧдчысьясӧс колӧ велӧдны пыртны 
сёрнианыс шусьӧгъяс, фразеологизмъяс, бӧрйыны колана 
кывъяс да грамматическӧй конструкцияяс. Лыддьысян 
урокъяс вылын челядь велӧдчӧны сёрнитны литературнӧй 
кыв вылын.

IV классын текст колӧ нин лыддьыны колана ӧдӧн 
(беглӧя), правильнӧя, ыджыдджык, кузьджык кыв сочета­
ниеясӧн ас кежын да ставсӧ бура гӧгӧрвоӧмӧн. Челядь 
пересказывайтӧны текст, лӧсьӧдӧны план, индӧны лыддян- 
торйыслысь медшӧр мӧвпсӧ, висьталӧны мӧвпъяссӧ под­
робнӧя, дженьдӧдӧмӧн да бӧрйӧмӧн, лӧсьӧдӧны кыв отсӧ­
гӧн серпасъяс (устнӧй серпасъяс). Выразительнӧя лыддьы ­
сьӧм сӧвмӧдӧ литературнӧй сёрни да кывъяслысь шуанног. 
Челядьлӧн сёрниыс лоӧ стӧчджыкӧн, ясыдджыкӧн да  вы- 
разителыіӧйджыкӧн, сы вӧсна мый содӧ налӧн активнӧй 
кыв запасыс да ӧттшӧтш сёрниӧ пырӧны кывлӧн сэтшӧм: 
средствояс, кыдзи синонимъяс да сёрни сӧвмӧдысь мукӧд 
формаяс.

Велӧдысь тӧдӧ, мый кужӧмӧн котыртӧм лыддьысян 
урокъяс челядьлы воӧны сьӧлӧм вылас. Быд классын 
эмӧсь челядь, кодъяс торъя ёна нырччӧны лы ддьы сьӧма^  
Татшӧм писькӧс челядьыслӧн вермас лоны кутшӧмкӧ 
пытшкӧсса кӧсйӧм пыдісяньджык мӧвпавны, паськыд­
джы ка восьтыны лыддянторсӧ, мый тайӧ корсьысьӧмас кыс­
кӧ сійӧс сьӧлӧмыс. Накӧд колӧ котыртны урокъяс вылын 
торъя удж, шуам, челядьӧс чуйдӧдӧм могысь вайны кл ас­
сӧ выль книга, кытысь тӧдмаласны, кутшӧм содтӧд, тӧдӧм­
лунъяс сетӧ сійӧ лыддян тема кузяыс. Велӧдысь нуӧдӧ 
сёрни сы йылысь, кутшӧм книгаяс ещӧ позьӧ аддзыны да 
лыддьыны тайӧ тема кузяыс, кытысь судзӧдны книгасӧ; 
кутшӧм гижысьяс лоины радейтанаӧн; кутшӧм произведе­
ниеяс лыддисны радейтана гижысьлысь.

Велӧдысь ышӧдӧ челядьӧс лӧсьӧдны кывбуръяс, мойдъ­
яс, нӧдкывъяс, сьыланкывъяс да частушкаяс, висьт да 
мойд серти вӧчны пьеса, инсценировка, серпасавны д и а ­
фильм (дерт, ставсӧ тайӧс челядь вӧчӧны велӧдысьлӧн зэв 
кужӧмӧн веськӧдлӧм улын, мед челядь чайтісны, быттьӧ 
вӧчисны дзик ас кежы н). Велӧдысь ызйӧдӧ челядьӧс гиж ­
ны олӧм да велӧдчӧм йылысь заметкаяс, висьтъяс, кыв­
буръяс школаса газетӧ, «Би кинь» да «Войвыв кодзув» 
журналъясӧ  да с. в.

Татшӧм уджъяссӧ нуӧдӧм бӧрын классын позьӧ лӧсьӧд-

ны альбом, выступитны бать-мам водзын, детсадйын а с л а ­
ныс гижӧм «произведениеясӧн».

Велӧдысь кыпӧдӧ челядьлысь интерессӧ ас кежын тӧд­
масьны сэтшӧм йӧзкӧд, кодъяс кужӧны мойдны, сьывны, 
тӧдӧны легендаяс, уна кывйӧз, шусьӧг, помнитӧны важ  
олӧмысь тӧдчанаторъяс.

Татшӧм уджыс сӧвмӧдас челядьлысь водзмӧстчӧмсӧ, 
вӧчас найӧс писькӧсӧн, пуктас подув олӧмӧ туй бӧрйӧмын.

ФОНЕТИКА, ГРАММАТИКА, КЫВЪЯС ГИЖАННОГ 
ДА СЁРНИ СӦВМӦДӦМ

Начальнӧй школаын коми кыв кузя челядь босьтӧны 
сэтшӧм тӧдӧмлунъяс, кодъяс отсалӧны правильнӧя сёр­
нитны да  грамотнӧя гижны, пуктӧны подув гырысьджык 
классъясын грамматика да гижанног велӧдӧмлы. Сёрниас 
д а  гижӧмас велӧдӧмкӧд ӧттшӧтш сӧвмӧ челядьлӧн веж ӧ­
рыс, гражданскӧй кӧсйӧмыс.

Велӧдчысьяс тӧдмасьӧны шыясӧн, слогъясӧн да пайӧ 
ар тм ан н о гӧ ^  некымын кывсикасъясӧн да найӧ ортсыладо- 
рӧн, прӧстӧй предложениеяслӧн типъясӧн да найӧ членъ­
ясӧн, предложениеяс артмӧмӧн да грамматика материал­
кӧд йитӧдын кывъяс гижанногӧн, велӧдчӧны пыртны сёр­
ниӧ сложнӧй предложениеяс, йитлыны сёрниын предложе­
ниеяссӧ ӧта-мӧдыскӧд.

Водзӧ мунӧ удж челядьлысь гижӧмсӧ бурмӧдӧм кузя. 
Первой классын найӧ велӧдчӧны гижны слогъясӧн, а сэс­
ся кывъясӧн, мӧд классын — кыв сочетаниеясӧн, коймӧд 
д а  нёльӧд классъясын — паузаяс костын сулалысь распро- 
странитӧм кыв сочетаниеясӧн да  3-4 кывъя предложение­
я с с ӧ  Тайӧ уджыс мунӧ ӧтвыв роч кывкӧд.

Ы дж ы д места босьтӧ челядьлысь сёрнисӧ выль кывъ­
ясӧн озырмӧдӧм, уна вежӧртаса кывъясӧн тӧдмӧдӧм, мича 
сёрниӧ велӧдӧм.

Фонетика, грамматика да кывъяс гижанног темаяс кузя 
уджалігӧн  учитель восьтӧ челядьлысь кыв дінӧ интерес, 
велӧдӧ найӧс анализируйтны, орччӧдлыны, классифици­
руйтны, стӧчмӧдны примерӧн, ӧтвывтны, вайӧдны велӧ- 
дӧмторсӧ системаӧ, аддзыны сэтысь медтӧдчанасӧ.

Велӧдан материалыс юксьӧ нёль юкӧн вылӧ: «Шыяс да 
шыпасъяс», «Кыв», «Предложение» да  «Сёрни». Фонетика, 
морфология, синтаксис кузя, а сідзжӧ сёрни вылын удж

мунӧ быд классын. Кутшӧмкӧ юкӧн кӧ учитель оз кут пук­
тыны пыдди, челядьлӧн сёрни сӧвмӧмын лоӧны тырмы­
тӧмторъяс.

Мӧд классын медся тӧдчана лоӧ «Шыяс да шыпасъяс» 
юкӧн. Но сыкӧд йитӧдын челядь водзӧ тӧдмасьӧны кы въ­
ясӧн, кодъяс петкӧдлӧны предмет, действие да предмет­
лысь признак, нуӧдсьӧ удж предложение да сёрни вылын.

Коймӧд классын челядь тӧдмасьӧны существительнӧй- 
ӧн, прилагательнӧйӧн, глаголӧн да местоимениеӧн, велӧд­
чӧны торйӧдны найӧс ӧта-мӧдсьыныс. Тӧдчана юкӧнъяс­
нас тані лоӧны «Кывъяс», «Кыв состав» да «Кывсикасъ­
яс», но ӧттшӧтш мунӧ «Шыяс да шыпасъяс» да «П редло­
жение» темаяс кузя удж.

Нёльӧд классын кывсикасъяс йылысь тӧдӧмлунъяс сет­
сьӧны паськыдджыка, и медся тӧдчана темаясӧн програм­
маас лоӧны «Кыв» да «Предложение», но велӧдысь нуӧдӧ 
уджъяс тшӧтш «Шыяс да шыпасъяс» да «Сёрни» темаяс 
кузя.

Воысь воӧ челядь лоӧны тӧлкаджыкӧн, велалӧны пырт­
ны сёрниӧ грамматика кузя терминъяс да вӧдитчыны 
наӧн.

Фонетика, грамматика, гижанног, пунктуация кузя тӧ­
дӧмлунъяссӧ да кужанлунъяссӧ, кодъясӧс велӧдчысьяс 
босьтӧны быд классын, индӧма программаын. Н а дорӧ 
требованиеясыс пыр ӧтырыш содӧны.

Программа сідзжӧ индӧ нуӧдны урокъяс вылын уна 
пӧлӧс уджъяс кыв да текст вылын.

«Шыяс да шыпасъяс» тема прӧйдитігӧн мӧд классын че­
лядь мыджсьӧны сійӧ тӧдӧмлунъяс вылас, кодъясӧс бось­
тісны первой классын да бура гӧгӧрвоӧны, мый сэтшӧм 
шы да шыпас, гласнӧй да согласнӧй шыяс да шыпасъяс, 
велӧдчӧны пасйыны небыдлунсӧ небыд парнӧй согласпӧй- 
яслысь и, я, е, ю, ё, ь шыпасъясӧн, шуны да гижны кы въ­
яс ф-п, х-к, ц-ч, дз, дж, тш шыясӧн, пасъявны чорыдлунсӧ 
чорыд парнӧй согласнӧйяслысь э, і шыпасъясӧн да тӧд­
масьӧны алфавитӧн.

Коймӧд классын тайӧ жӧ тема кузяыс челядь велӧдчӧ­
ны гижны кык дз-а, кык ӧткодь да разнӧй небыд соглас- 
нӧя, торйӧдан ъ да ь знака кывъяс. Сьӧкыдджык удж ъяс 
нуӧдсьӧны сэтшӧм материал вылын, кодӧс велӧдісны мӧд 
классын.

Нёльӧд классын «Шыяс да шыпасъяс» темаын выль­
торйыс нинӧм абу, но учитель пыр ӧтырыш велӧдӧ челядь­
ӧс гижны грамотнӧя, кывъяссӧ шыяс да шыпасъяс бок­
сяньыс видлалӧмӧн.

«Кыв» тема программаын видлавсьӧ кык боксянь: ӧти­
кӧ, кыдз сёрни сӧвмӧдан удж, мӧд-кӧ, кыдз грамматика 
кузя тема.

Кывсикасъясӧн да кывъяс гижанногӧн тӧдмасигӧн, 
'Произведениеяс лыддигӧн челядь аддзӧны, мый кывъяс 
индӧны предметъяс да  разнӧй пӧлӧс явлениеяс ним вылӧ, 
мый предложениеясын да сёрниын кывъяс босьтӧны выль­
ысь-выль вежӧртасъяс, мый кывъяс, кӧть шусьӧны оз ӧт­
кодя, вермӧны лоны ӧткодь вежӧртасаӧн, либӧ мӧдарӧ, 
ӧткодя шусьыны, а лоны разнӧй вежӧртасаӧн. Эмӧсь кы въ­
яс, кодъяс вежӧртас боксяньыс паныдаӧсь. Велӧдчысьяс 
заводитӧны гӧгӧрвоны, мый мӧвпсӧ бура висьталӧм могысь 
колӧ бӧрйыны медся лӧсялана кывъяс.

Грамматика боксянь кывйыслӧн вежӧртасыс тыдовтчӧ, 
кор челядь заводитӧны велӧдны сылысь юкӧнъяссӧ (кыв­
вуж, суффикс, кывйыв) да кывсикасъяс (существитель­
нӧй, прилагательнӧй да  с. в.).

«Кыв состав» тема пыртӧма коймӧд классӧ. Тайӧ тема- 
ыскӧд йитӧдын колӧ велӧдны челядьӧс корсявны да ар т ­
мӧдны ӧткодь кыввуж ъя кывъяс. Тайӧ кужанлуныс отса­
лас  налы гӧгӧрвоны кывъяс костын йитчӧмсӧ, налысь арт­
манногсӧ, а сідзжӧ сійӧс, мый ӧткодьыс да кутшӧм торъя­
лӧмъяс эмӧсь кывсикасъяс костын.

Кыввуж, кывйыв да  суффикс торйӧдӧм, ӧткодя шу­
сьысь к ы в в у ж ъ я с ы с ь  торъялӧмсӧ петкӧдлӧм отсаласны 
бурджыка гӧгӧрвоны кывъяслысь гижанногсӧ, а сідзжӧ 
«Кывсикасъяс» тема.

Первой классын на велӧдчигӧн челядь тӧдмасьӧны 
коді? мый? мый керӧ? кутшӧм? вопросъяс вылӧ ӧтвечай- 
тысь кывъясӧн да  «предмет нимъяс», «признак нимъяс», 
«действие нимъяс» терминъясӧн. Предмет, признак, дей­
ствие кывъяслысь понятиеяссӧ челядь гӧгӧрвоӧны логиче­
скӧй упражнениеяс нуӧдӧм бӧрын, кор найӧ велаласны не­
кымын кыв вежны ӧти кывйӧн.

Коймӧд да нёльӧд классъясын челядь тӧдмасьӧны оз 
сӧмын кывсикасъясӧн, но и сійӧн, кыдзи найӧ гижсьӧны, 
велӧдчӧны пыртны сёрниӧ местоимениеяс, а сідзжӧ кыв­
бӧръяс. Союз кывсикас видлавсьӧ «Предложение» тема 
велӧдігӧн.

«Предложение» тема видлавсьӧ куим боксянь:
1. Кутшӧм предложениеяс овлӧны висьталан мог сер­

тиыс (повествовательнӧй, вопросительнӧй, побудительнӧй) 
да  интонация сертиыс (повествовательнӧй, вопросительнӧй, 
восклицательнӧй).

2. Предложениеса членъяс.

3. Предложениеын кывъяслӧн параясӧн (словосочета- 
ниеясӧн) йитчӧм.

Тайӧ тӧдӧмлунъяссӧ челядь босьтӧны нёльнан во чӧж ­
нас. Шыпасъясӧн на тӧдмӧдігӧн учитель велӧдӧ найӧс тор­
йӧдны сёрниысь предложение, шуны да  лыддьыны сійӧс 
колана интонацияӧн, торйӧдны гӧлӧсӧн логическӧй ударе­
ние, точка, вопросительнӧй знак, восклицательнӧй знак  да 
запятая  вылын вӧчны пауза. Анализ бӧрын предложение- 
сӧ заводитны гижны ыджыд буквасянь да помас пуктыны 
точка.

Мӧд классын челядь тӧдмасьӧны повествовательнӧй да 
вопросительнӧй предлож ениеяссӧ  велӧдчӧны торйӧдны 
гӧлӧсӧн логическӧй ударение, предложениеяс помас пук­
тыны точка да вопросительнӧй знак.

Мӧд классын кӧ сулалӧ мог — велӧдны торйӧдны, код 
йылысь либӧ мый йылысь сёрнитсьӧ да  мый сы йылысь 
сёрнитсьӧ предложениеас, то коймӧд классын колӧ нин 
тӧдны подлежащӧй, сказуемӧй, главнӧй да  второстепен- 
нӧй членъяс.

Тайӧ жӧ классас велӧдчысьяс тӧдмасьӧны восклица­
тельнӧй предложениеӧн, петкӧдлӧны интонация серти 
шуанногсӧ.

Нёльӧд классын челядь велӧдчӧны торйӧдны однород- 
нӧй членъяса предложениеяс (союзъястӧг да  ӧтчыд паны­
дасьысь союзӧн), лыддьыны найӧс колана интонацияӧн, 
торйӧдны однороднӧй членъяссӧ запятаяӧн. Тані жӧ че­
лядь тӧдмасьӧны практическӧя сложнӧй предложениеӧн, 
кӧні кык прӧстӧй предложение йитчӧны мый, кор, сы вӧс­
на мый да с. в. кывъяс (союзъяс, союзнӧй кывъяс) отсӧ­
гӧн, велӧдчӧны лӧсьӧдны татшӧм предложениеяссӧ.

Во пом кеж лас челядьлы колӧ велавны гижны кон­
трольнӧй диктантъяс татшӧм кыв лыдӧн: первой кл ас­
с ы н — 15 кыв, мӧд классын первой в о дж ы н  помын — 20— 
25 кыв, во помын — 30— 35 кыв, коймӧд классын первой во 
джын помын — 40—45, во помын 50— 55 кыв, нёльӧд клас­
сын первой во джын помын 60—65 кыв, во помын 70—75 
кыв.

Начальнӧй школаын «Шыяс да шыпасъяс», «Кыв», 
«Предложение», «Сёрни» темаяс кузя уджы с мунӧ оз 
сьӧрсьӧн-бӧрсьӧн, а комплекснӧя, ӧттшӧтш. Ш уам, велӧд­
чысьяс тӧдмасьӧны выль кывсикасӧн. Видлалӧны тайӧ 
кывсикассӧ и шыяс и кыв состав боксянь, сувтлӧны гиж ан­
ног вылас. Мӧд ногӧн кӧ, повторитӧны сійӧ материалсӧ, 
кодӧн тӧдмасисны воддза классъясас, а сэсся лӧсьӧдӧны 
кывсикаснас предложениеяс да висьт.

Темаяслысь сьӧрсьӧн-бӧрсьӧн мунӧмсӧ индӧма кыдзи 
программаын, сідзи и велӧдчан книгаын. Учитель ачыс 
бӧрйӧ торъя темаяс вылӧ час лыдсӧ. Грамматикасӧ да 
кывъяс гижанногсӧ велӧдӧм топыда йитчӧма челядьлысь 
сёрнисӧ сӧвмӧдӧмкӧд. Быд урок вылын найӧ велӧдчӧны 
правильнӧя да яснӧя шуавны кывъяс, выразительнӧя л ы д ­
дьысьны, сёрнитны правильнӧй да стӧч кывъясӧн, у д ж ал ӧ ­
ны кыв сочетаниеяс да предложениеяс вылын, озырмӧдӧны 
ассьыныс сёрнисӧ. Челядь велӧдчӧны гижны мича кыв со­
четаниеяс, предложениеяс, изложениеяс да дженьыдик со­
чинениеяс.

Первой классянь челядь велӧдӧны кык разнӧй кыв. 
Учительлы колӧ мыджсьыны челядь тӧдӧмлунъяс вылӧ. 
Уджсӧ пуктыны сідзи, медым комиын либӧ рочын ӧткодь 
темаясыс видлавсисны эз выльысь, а п укты си сн ы  пыдди 
сійӧ тӧдӧмлунъясыс, кодъяс эмӧсь нин челядьлӧн. Кык 
предмет костын топыд йитӧдъясыс отсаласны бурджыка 
гӧгӧрвоны ӧткодь материалсӧ да лишӧдасны кад сэтшӧм 
темаяс вылӧ, кодъяс торъялӧны коми да роч кывъясас. Та 
кындзи позяс бурджыка сӧвмӧдны велӧдчысьяслысь сёр­
нисӧ, нуӧдны унджык творческӧй удж.

Коми да роч кывъяссӧ ӧтпырйӧ велӧдӧмыс оз сӧмын 
бурмӧд тӧдӧмлунъяссӧ, сійӧ вайӧдӧ тшӧтш кывъяс сорла- 
лӧмӧ. Медсясӧ тайӧс позьӧ казявны коми кыв вылын сёр­
нитігӧн. Роч кыв велӧдӧм, а сідзжӧ тайӧ кыв вылын роч 
челядькӧд сёрнитӧм, радио кывзӧм, телепередачаяс видзӧ­
дӧм, роч кывйӧн гижӧм книгаяс лыддьӧм надзӧникӧн вайӧ­
дӧны сыӧ, мый челядь заводитӧны вежлавны сёрниас коми 
кывъяссӧ рочьясӧн («акань» пыдди «кукла» да с. в.).

Коми кыв урокъяс вылын велӧдысь тӧждысьӧ, мед че­
лядь ковтӧг эз пыртны асланыс сёрниӧ роч кывъяссӧ да 
висьталісны ассьыныс мӧвпъяссӧ мича сӧстӧм коми кыв­
йӧн.

Сідз жӧ, кыдзи и роч кывъяскӧд, коми кыв урокъяс Б Ы ­
Т ЫН  колӧ нуӧдны тыш диалектнӧй кывъяскӧд. Диалектнӧй 
кыв вылын сёрнитӧм мешайтӧ гӧгӧрвоны коми гижысьяс­
лысь произведениеяссӧ.

Кывъяслысь гижанногсӧ велӧдӧмыс мыджсьӧ гр ам м а­
тика вылӧ. Кымын бура челядь гӧгӧрвоасны грам м атика­
ысь понятиеяс, сымын ӧдйӧ велаласны грамотнӧя гижны.

Медым челядь гижисны грамотнӧя, колӧ сьӧкыд гиж ан­
нога кывъяс вылӧ нуӧдны уна пӧлӧс уджъяс: группируйт­
ны кывъяссӧ, артмӧдны выльясӧс, пыртны найӧс предло­
ж е н и е я с  да с. в. Колӧ тшӧкыдджыка нуӧдны кывъясысь 
лӧсьӧдӧм да мукӧд пӧлӧс диктантъяс, паметь серти гижӧм,

дженьыдик творческӧй уджъяс да ӧтвыв видлавны наын 
вӧчӧм ӧшыбкаяс. Кокньӧдӧны велӧдны челядьӧс грамот­
нӧя гижны и быд сикас нагляднӧй пособиеяс, правилӧяс 
ӧтвывтӧм вылӧ таблицаяс *, схемаяс, шрифтӧн торйӧдӧм 
да с. в.

Грамматика дорӧ челядьлысь интерессӧ лэптӧм да на­
лысь вежӧрсӧ сӧвмӧдӧм могысь урокъяс вылас колӧ пырт­
лывны ворсӧмъяс (ребусъяс, ш арадаяс тӧдмалӧм, грам м а­
тика кузя лото, разнӧй тӧдчанлунын ӧти и сійӧ кывсӧ сёр­
ниӧ пыртӧм, кыв б у к в а я с ы д  мукӧд кывъяс артмӧдӧм, кыв 
дорӧ букваяс содталӧмӧн либӧ найӧс чинталӧмӧн выль 
вывъяс артмӧдӧм да с. в .) .

Быд урок вылын велӧдны челядьӧс уджавны ас кежын 
книга кузя: аддзыны сэтысь колана материал (велӧдан те­
ма, правилӧ, уд ж ),  тӧдмасьны удж  дорас сетӧм задание­
ясӧн да  висьтавны ас кывйӧн, мый колӧ вӧчны, либӧ, колӧ 
кӧ, вӧчны удж дорас сетӧм заданиеяссӧ сьӧрсьӧн-бӧрсьӧн, 
лыддьыны ас кежын выль материал да с. в.

Коми кыв велӧдігӧн учитель мыджсьӧ челядь сёрни 
вылӧ да сы вылӧ, мыйӧ найӧ велалісны школаӧ пыртӧдз 
на; сетӧ уджъяс водздж ык велӧдӧм материал вылӧ, водз­
выв тӧдмӧдӧ гырысьджык классӧ пыртӧм материалӧн. 
Пример вылӧ, мӧд классын сійӧ велӧдӧ челядьӧс гижны 
кывъяс, кодъяслысь гижанногсӧ пыртӧма коймӧд класса 
программаӧ. Тадзисӧ челядьлӧн тӧдӧмлунъясыс да куж ӧм­
л у н ъ я с а ,  путьмӧмыс лоасны бурджыкӧсь.

Грамматика да гижанног кузя материалсӧ челядь гӧ­
гӧрвоасны ӧдйӧджык да кутасны тӧдны бурджыка, ыджыд 
темаяссӧ кӧ первой сетны быдсанас, а сэсся видлавны 
торъя юкӧнъяс **, а тӧдӧмлунъяссӧ пыр ӧтырыш вайӧдны 
системаӧ.

Сідз, «Прилагательнӧйяслӧн гижанног» нёльӧд классын 
велӧдсьӧ уна урок вылын. Лоӧ бурджык, первой урок вы­
лас  кӧ тӧдмӧдны челядьӧс прилагательнӧй гижанног вылӧ 
ӧтпырйӧ став правилӧнас, кыдзи сетӧма «Коми кыв» кни­
гаас, а сэсся водзӧ локтан урокъяс вылас видлавны тор­
йӧн быд правилӧ, шуам, «Мед кыв прилагательнӧйяскӧд 
ӧтлаын гижӧм», «Сложнӧй прилагательнӧйяслӧн черточка 
пыр гижсьӧм» и с. в.

Системаӧ вайӧдӧм улын гӧгӧрвосьӧ, ӧти-кӧ, водзджык

* Сажина М. И. О птим изация обучения р одн ом у  и р усском у язы ­
кам в начальных классах  коми ш колы .—  Сыктывкар, 1981, с. 3 6 — 64.

** Сажина М. И. О птим изация обучения р одном у и р усск ом у язы ­
кам в начальных к лассах  коми школы .—  Сыктывкар, 1981, с. 3 6 — 38.

босьтӧіМ тӧдӧмлунъяссӧ колана местаын казьтылӧм, мӧд- 
кӧ, выльнас тӧдмасигӧн, на вылӧ мыджсьӧм, коймӧд-кӧ, 
выльсӧ тӧдсаыскӧд пыр ӧтырыш лӧсялана йитӧм.

Сідз, «Существительнӧй» тема. Коймӧд да нёльӧд 
классъясын велӧдӧм бӧрын челядьлӧн лоасны сы йылысь 
татшӧм тӧдӧмлунъяс:

Существительнӧй
Тӧдчанлун: предмет ним (морт)
Юалӧмъяс: коді? мый? (ош, пу)
Вежласьӧ: лыд (кӧр — кӧръяс) да падеж серти

(кӧръяслы, кӧръяслань, кӧръястӧг да с. в.)
Гижанног: 1) кывбӧръяскӧд гижсьӧ торйӧн (му вы­

лын) ;
2) сложнӧй существительнӧйяс гижсьӧны 

ӧтлаын (ӧшкамӧшка) да черточка пыр 
(вӧ р -ва);

3) рь (букварь),  р (букварын).
Системаӧ вайӧдӧм тӧдӧмлунъясыс, найӧс кӧ гижны, ве­

лӧдчысьяслы лоасны бур казьтылан помӧн (памяткаӧн), 
а сідзжӧ алгоритмӧн.

Грамматика кузя явлениеяссӧ колӧ видлавны оз торъя 
кывъяс либӧ предложениеяс вылын, а текстъяс вылын, 
кодъяс интереснӧйӧсь сюрӧс боксянь, велӧдӧны мӧвпавны, 
сетӧны выль тӧдӧмлунъяс, абу сьӧкыдӧсь, сӧвмӧдӧны коми 
кыв да Рӧдина дорӧ радейтӧм, велӧдӧны челядьӧс бур 
оласногӧ.

Начальнӧй школаын «Сёрни» тема медся тӧдчана пи­
ысь ӧти. Челядь велӧдчӧны ас кежын да грамотнӧя гижны 
образец серти неыджыд изложениеяс, а сэсся ассьыныс 
мӧвпъяссӧ-сочинениеяс, тӧдмасьӧны текст понятиеӧн, сійӧ 
тэчасӧн (композицияӧн).

Творческӧй уджсӧ гижтӧдзыс учитель велӧдӧ челядьӧс 
правильнӧя да сьӧрсьӧн-бӧрсьӧн гижны мӧвпъяссӧ, сувтлӧ 
сьӧкыд гижаннога да мича кывъяс вылӧ. И татшӧм у д ж ъ ­
яссӧ нуӧдӧ оз кадысь кадӧ, а дугдывтӧг лыддьысян да 
грамматика урокъяс вылын, кыдзи устнӧ, сідзи и гижӧмӧн.

Первой классянь сійӧ велӧдӧ челядьӧс правильнӧя йит­
лыны сёрниын ӧта-мӧдыскӧд предложениеяс союзъяс 
(и, а ) ,  наречиеяс (тані, эстӧн; первой, ӧні, сэсся да с. в.), 
местоимениеяс (тайӧ, татшӧм жӧ да с. в.) отсӧгӧн. П ер­
войя предложениесьыс подлежащӧйсӧ личнӧй местоиме- 
ниеӧн (сійӧ) либӧ ӧткодь вежӧртаса существительнӧйясӧн 
(Вася да Петя, детинкаяс, челядь) вежӧмӧн, второстепен- 
нӧй членъяс нимтан падеж кындзи мукӧд падежын сула-

лысь местоимениеясӧн (Петя — сылы) да ӧткодь веж ӧр­
таса кывъясӧн (лысва — эзысь войтъяс) вежӧмӧн.

Лыддьысян урокъяс вылын сёрни сӧвмӧдӧм кузя у д ж ъ ­
ясыс мыджсьӧны ёнджыкасӧ лыддян произведениеяс вылӧ. 
А грамматикаысь татшӧм уджъясыс нуӧдсьӧны сійӧ тема 
кузя, коді лои велӧдӧма урок вылын. Грамматика урок 
лоӧ тшӧтш и сёрни сӧвмӧдан урокӧн. Фонетика, грам м а­
тика да гижанног кузя тӧдӧмлунъяс лыддьыссьӧны бурӧн 
сэки, кор челядь кутасны гижны оз сӧмын кывъяс да пред­
ложениеяс, но и текст (изложениеяс, сочинениеяс) велӧ­
дӧм материал вылӧ мыджсьӧмӧн.

Лыддьысян урокъяс вылын челядь бурмӧдӧны сёрнисӧ 
лыддьӧмторлысь сюрӧссӧ да ассьыныс мӧвпъяссӧ висьта­
лігӧн. А грамматика урокъяс вылын нуӧдсьӧны ёндж ы ка­
сӧ неыджыд творческӧй уджъяс.

Сы могысь, мед бурмис велӧдчысьяслӧн сёрни да ги­
жӧм, сёрни сӧвмӧдӧм кузя уджъяссӧ велӧдысь ӧтырыш 
сьӧктӧдӧ.

Сочинение гижтӧдз челядь первой лӧсьӧдчӧны устнӧ. 
Висьталӧны, мый найӧ лыддьылісны коми гижысьяслысь 
тайӧ тема кузяыс, мый лыддисны лыддьысян книгаысь. 
Асьныс велӧдчысьяс висьталӧны, мый найӧ аддзылісны 
либӧ кывлісны, мый тӧдӧны сочинение тема кузяыс, кыдзи 
кӧсйӧны гижны.

Начальнӧй школаын нуӧдсьӧны повествование сяма со­
чинениеяс. Но колӧ тшӧтш велӧдны челядьӧс пыртны вись­
тас неыджыд описание (ывла, мортлысь ӧблик да паськӧм, 
удж  опишитӧм), ӧткодялӧм (кодь кывворӧн да прилага­
тельнӧйяс отсӧгӧн) да рассуждайтӧм — гижантор йылысь 
велӧдчысьяслӧн мӧвпъяс (мыйла? юалӧм вылӧ вочави­
дзӧм).

Описаниесӧ да  рассуждайтӧмсӧ велӧдчысьяс гижӧны 
неыджыдӧс, 2-3 предлож ен иеы н  не унджык. На вылын, 
а сідзжӧ ӧткодялӧм вылын уджыс первой мунӧ торйӧн. 
А сэсся сійӧс, мый лӧсялӧ, пыртӧны сочинениеӧ.

Колӧ тшӧтш челядьӧс велӧдны гижны письмӧ, аттьӧав­
ны, тӧдмасьны, корны, пригласитны, поздравитны, шыӧд­
чыны, прӧща корны, ӧткажитны, сёрнитны вежавидзӧм 
петкӧдлысь кывъясӧн, правильнӧ вочавидзны темаяс кузя 
делӧвӧй сёрни нуӧдігӧн.

Первой классянь челядь уджалӧны план вылын. Найӧ 
велӧдчӧны висьтавны план серти лыддьӧмторлысь сюрӧссӧ 
либӧ, плансӧ пыдди пуктӧмӧн, гижны индӧм тема вылӧ со­
чинениеяс да  изложениеяс.

Изложение да сочинение гижигӧн ӧтияс уджалӧны ас

21



кежын, а мӧдъяс юасьӧны велӧдысьлысь. Кольччысь ве­
лӧдчысьлы сійӧ отсалӧ. Таысь кындзи, гижигас быд морт 
вермӧ видзӧдлыны кывйыслысь гижанногсӧ велӧдчан кни­
гаысь либӧ словарысь, пасъявны мӧвпъяссӧ черновикӧ.

Челядьлӧн сёрниыс сӧвмӧ бурджыка, кор налӧн у д ж ъ ­
ясыс видлавсьӧны класс водзын, тӧдчӧдсьӧны наысь логи­
ка боксянь лӧсьыд мӧвпъяс, мича предложениеяс да медся 
нин, кор ӧшыбкаяссӧ корсьӧны да бырӧдӧны велӧдчысь­
ясыс асьныс.

Начальнӧй школаын сочинениеяс нуӧдсьӧны лыддьӧм 
произведениеяс кузя, серпасъяс ӧтьведайтӧм серти, а сідз­
жӧ индӧм тема вылӧ сы йылысь, кыдзи челядь отсасьӧны 
гырысьяслы гортаныс, град йӧрын, кутшӧм общественно 
пӧлезнӧй удж вӧчӧны школаын, кутшӧм уджъясӧн тӧдма­
сисны природоведение, трудӧвӧй обучение, изобразитель­
нӧй искусство урокъяс вылын, кыдзи да мыйӧн ворслӧны, 
мый казялісны вӧр-ва да  йӧз удж  бӧрся ӧтьведайтігӧн. Ун­
джыкысьсӧ татшӧм уджъясыс нуӧдсьӧны уроклӧн кутшӧм­
кӧ юкӧнын либӧ гортын лӧсьӧдчӧм бӧрын. Но корсюрӧ из­
ложениеяс да сочинениеяс гижӧм вылӧ торйӧдны колӧ 
дзонь урок.

Тшӧтш босьтлывлыны кадсӧ урокъяс вылын творческӧй 
уджъяс класс водзын видлалӧм вылӧ, медым ӧтвыв бы ­
рӧдны наысь сёрни боксянь тырмытӧмторъяссӧ.

Программаын шуӧма торйӧн, мый колӧ сӧмын велӧдны, 
а мый колӧ тӧдны да кужны челядьлы бура, кутшӧм у д ж ъ ­
яс сетны коми кывйӧ нырччысь велӧдчысьяслы.

Б ы д урок вылын учитель велӧдӧ челядьӧс гижны ми­
чаа, яснӧя, ӧтсудта да правильнӧй букваясӧн.

Чистописание кузя уджъяс водзын сулалӧ куим мог: 
велӧдны челядьӧс гижан техникаӧ, правильнӧ гижны к а л ­
лиграфия боксянь, вӧчны удж грамматикаысь либӧ гиж ан­
ног вылӧ.

Техника улын гӧгӧрвосьӧ первой слогъясӧн сетӧм кы въ­
яс гижӧм, а сэсся быдса кывъясӧн, кыв сочетаниеясӧн да 
распространитӧм кыв сочетаниеясӧн предложениеяс ги­
жӧм.

Кывъяс, предложениеяс, текстъяс велӧдчысьяс списы- 
вайтӧны либӧ гижӧны диктуйтӧм улын, уджалӧны тшӧтш 
шыпасъяс вылын первой да мӧд классъясын кокньыдсянь 
сьӧкыдӧдз, чукӧръясӧн, а коймӧд-нёльӧд классъясын найӧ 
гижӧны сэтшӧмъясӧс, кодъяс озджык артмыны. Первой 
классын челядь гижӧны кык визя тетрадьӧ, мӧд кл ас­
сянь — ӧти визя тетрадьӧ. Чистописание кузя уджъясыс 
нуӧдсьӧны грамматика урокъяс вылын некымын (5—8)

минут чӧж кыдзи коми кыв, сідзи и роч кыв кузя ӧта-мӧ­
дыслы отсасьӧмӧн. Первой классын, а сідзжӧ мӧд классын 
унджыкысьсӧ нуӧдсьӧны торъя урокъяс.

ПРОГРАММА

I  класс

(С тавы с 180 час) *

Б у к в а р в о д з в ы в с а  к а д к о л а с т  (14 ч а с )

Челядьлысь видзӧдласъяссӧ стӧчмӧдӧм, налысь тӧдӧм­
лунъяссӧ матігӧгӧрса олӧм йылысь паськӧдӧм, сійӧ тӧдӧм­
лунъяссӧ да кужӧмлунъяссӧ, кодъясӧс челядь босьтісны 
садйын **, пыдди пуктӧмӧн сёрнисӧ сӧвмӧдӧм.

Коми шыяс да кывъяс правильнӧя шуӧм, тэрмасьтӧг, 
гӧгӧрвоана сёрнитны велӧдӧм. Предложениеяс да 2-3 
предложениеа текстъяс лӧсьӧдӧм.

Сёрниӧн, предложениеӧн, кывйӧн, слогӧн да шыӧн 
практическӧя схемаяс отсӧгӧн тӧдмӧдӧм. Текстысь пред­
ложениеяс, предложениеясысь кывъяс, кывъясысь слогъяс 
да шыяс торйӧдӧм.

Гижӧм вылӧ ки дасьтӧм. Челядьӧс гижигӧн правильнӧя 
пукавны да ручка кутны велӧдӧм. Тетрадьӧн тӧдмасьӧм. 
Ы дж ыд да ичӧт шыпасъяслысь тӧдчана юкӧнъяс йитлан 
визьяс отсӧгӧн кык визя тетрадьӧ гижӧм.

Торкавтӧг да бур кӧсйӧмӧн ӧта-мӧдлысь ӧтветъяссӧ 
кывзыны велӧдчӧм.

Б у к в а р д ы р с я  к а д к о л а с т  (146 ч а с )

Лыддьысьӧм , тӧдӧмлунъяс паськӧдӧм да сёрни сӧвмӧдӧм
(73  час)

Сёрни предложениеяс вылӧ, предложениеяс кывъяс вы­
лӧ, кывъяс слогъяс вылӧ юклӧм. Кывзӧмӧн шыяс тӧдма-

* П риродоведениеы сь ӧти урок  босьтсьӧ коми кыв вылӧ.
** Коми детскӧй садъяслы  програм м аяс (ас гӧгӧрса олӧм ӧн  т ӧ д ­

м ӧдӧм  д а  сёрни с ӧ в м ӧ д ӧ м ).—  Сыктывкар, 1986. Л ӧ сь ӧ д іс  М и куш е­
ва 3 . В.

лӧм, кывйысь налысь сьӧрсьӧн-бӧрсьӧн мунӧмсӧ висьта­
лӧм, шыяс правильнӧ шуӧм, ӧткымын велӧдчысьяслысь 
шыяс шуӧмын тырмытӧмторъяс бырӧдӧм. Индӧм шы вылӧ 
кывъяс корсьӧм. Сетӧм схема серти кывъяс лӧсьӧдӧм.

Печатайтны да азбукаысь кывъяс тэчны велӧдчӧм.
Кывъяс лыддьыны велӧдчӧм:
а) кор найӧ артмӧмаӧсь бӧра слогъясысь (ам, ун), 

восьса ӧтлаасьӧм слогъясысь (ну, му) да тупкӧса слогъяс­
ысь (мам, ш о р ) ;

б) кывъяс, кӧні эмӧсь чорыд да  небыд согласнӧйяс, 
йотированнӧй гласнӧйяс — е, ё, ю, я, рочысь пырӧм шы­
я с — ф, х, ц, щ, афф рикатаяс — тш, дж, дз да торйӧдан 
ъ  да ь знакъяс;

в) кор кывйын эм орчча некымын согласнӧй.
Н еыджыд кокни текстъяс гӧгӧрвоӧмӧн, правильнӧя, ӧт­

кодь ӧдӧн, слогъясӧн лыддьӧм.
Дӧска вылысь ки помысь гижӧм текст лыддьӧм.
Сёрнитігӧн да лыддьысигӧн правильнӧй интонация, л о ­

гическӧй ударение, предложение шӧрын да помын паузаяс.
Лыддьысигӧн гигиена правилӧяс пыдди пуктӧм.
Гортын лыддьысьӧм вылӧ книгаясӧн тӧдмасьӧм. М ойдъ­

яс, дженьыдик висьтъяс, кывбуръяс велӧдысьӧн 10— 15 
минут чӧж кык вежонын ӧтчыд лыддьӧм.

Букварын сетӧм серпасъяс серти, индӧм тема вылӧ эк­
скурсияяс вылын, мойдкывъяс лыддигӧн челядьлысь тӧ­
дӧмлунъяссӧ водзӧ паськӧдӧм да сёрнисӧ сӧвмӧдӧм.

Сёрни сӧвмӧдӧм да гиж ӧм  
(73 час)

Ичӧт да ыджыд шыпасъясӧн, найӧ йитчӧмӧн тӧдмӧдӧм, 
сетӧм пӧрадок серти кык визя тетрадьӧ найӧс гижӧм.

Ки помысь гижӧм да  печатнӧй шрифтӧн гижӧм кывъяс 
да  предложениеяс, ӧшыбкаяс водзвыв висьталӧм бӧрын, 
дӧска вылысь да  книгаысь слогъясӧн списывайтӧм.

Кывъяс, кодъяслӧн гижӧмыс оз торъяв шуӧмысь, да 
татшӧм кывъясысь артмӧм предложениеяс диктуйтӧм улын 
слогъясӧн гижӧм.

Ш ыяс да  шыпасъяс боксянь анализ отсӧгӧн да текст 
серти гижӧмтор прӧверитӧм.

Предложение гижӧм (предложение заводитчигӧн 
ыджыд шыпас, предложение помын точка), йӧ зл ы сь  ним 
ыджыд шыпассянь гижӧм. Кывъяс слогъясӧн ӧти строчка­
ы н  мӧдӧ вуджӧдӧм.

Гижигӧн гигиена правилӧяс пыдди пуктӧм.

Лыддьысьӧм. Тӧдӧмлунъяс паськӧдӧм да 
сёрни сӧвмӧдӧм. Горты н лыддьысьӧм (10  час)

Н еыджыд висьтъяс, мойдъяс, а сідзжӧ кывбуръяс В. И. 
Ленин йылысь, миян странаса челядь олӧм йылысь, удж, 
сӧветскӧй праздникъяс, вӧр-ва да зверь-пӧтка йылысь гӧ­
гӧрвоана, правильнӧя да выразительнӧя быдса кывъясӧн 
лыддьӧм. Сьӧкыд кывъяс слогъясӧн лыддьӧм. Кывъясысь 
шыяс правильнӧ шуны велӧдчӧм.

Предложениеын правильнӧй интонация. Предложение 
шӧрын да помас паузаяс. Колана кыв торйӧдӧмӧн предло­
жениеяс лыддьӧм. Велӧдысь отсӧгӧн текстысь тӧдчана 
мӧвпа предложениеяс корсьӧм.

Велӧдысь отсӧгӧн кывъяс да предложениеяс, кӧні вись­
тавсьӧ йӧз да вӧр-ва йылысь, корсьӧм.

Учительлысь висьталӧм да лыддьӧм кывзыны велӧдчӧм.
Торкавтӧг да бур кӧсйӧмӧн ӧта-мӧдлысь воча кывсӧ 

кывзыны велӧдчӧм.
2-3 кывбур наизусть велӧдӧм. Найӧс выразительнӧя, 

интонация, логическӧй ударение да пауза пыдди пуктӧмӧн, 
лыддьӧм.

Предложениеяс, висьтъяс, мойдкывъяс лыддьӧм бӧрын 
серпасъяс серти юалӧмъяс вылӧ ӧтветъяс. Ю алӧмъяс от­
сӧгӧн либӧ натӧг лыддьӧм неыджыд текстъяс висьталӧм. 
Текст тэчасӧн (заводитӧм, шӧр, пом) тӧдмасьӧм.

Серпас серти 3-4 предложениеа описательнӧй висьт л ӧ ­
сьӧдӧм да висьталӧм.

Ас йылысь, ворсӧмъяс йылысь, удж да вӧр-ва бӧрся 
ӧтьведайтӧм йылысь дженьыдика висьталӧм.

Кывбуръяс, мойдъяс, нӧдкывъяс, висьтъяс мича сер­
пасъяса да гырысь букваӧн гижӧм книгаясысь ас кежын 
лыддьӧм (лист бок дж ы н).  Коді либӧ мый йылысь гижӧма 
лыддьӧм произведениеас, висьталӧм. Мый рисуйтӧма сер­
пас вылас, висьталӧм. Мойдкывъяс ворсӧм.

Сёрни сӧвмӧдӧм да гиж ӧм  
(10 час)

Ф онетикаыс^ грамматикаысь да гижанног вылӧ тӧдӧм­
лунъяс. Сёрни предложение вылӧ юклӧм. Предложение 
заводитчигӧн ыджыд шыпас. Предложение помын точка. 
Предложение лыддигӧн интонация. Предмет, действие да 
признак нимъяс. Морт нимъясын, овъясын да вичьясын 
ыджыд шыпас. Шы да шыпас (шысӧ шуам, а шыпассӧ ги-

а Б у к в а р б ӧ р в ы в с а  к а д к о л а с т  ( 20  ч а с )

ж ам ).  Гласнӧй да согласнӧй шыяс да шыпасъяс. Кывъяс 
ӧти строкаысь мӧдӧ слогъясӧн вуджӧдӧм, ӧтвывтӧм да тӧд­
чӧдӧм .

Ки помысь гижӧм да печатнӧй шрифтӧн гижӧм кывъяс 
да предложение гижанногсӧ водзвыв видлалӧм бӧрын 
дӧска вылысь быдса кывъясӧн списывайтӧм.

Точкаяс местаӧ шыпасъяс, слогъяс да кывъяс содта­
лӧмӧн дӧска вылысь списывайтӧм.

Кывъяс, кодъяслӧн гижӧмыс оз торъяв шуӧмысь, да т а ­
тшӧм кывъясысь артмӧм предложениеяс диктуйтӧм улын 
быдса кывъясӧн гижӧм.

Торкӧм пӧрадока кывъясысь предложениеяс лӧсьӧдӧм 
да гижӧм.

Кык предложение ӧта-мӧдыскӧд йитӧм: кывсӧ повтори- 
тӧмӧн (Тайӧ школа. Ш колаыс ыджыд да выль.); и, а 
союзъяс отсӧгӧн (Воис сентябрь первой лун, и челядь му­
нісны школаӧ. Костя мичаа рисуйтчӧ, а Петя лӧсьыда 
сьылӧ.); наречиеяс отсӧгӧн (Тані быдмӧ коз. Эстӧн ты да­
лӧны кыдзьяс. Вӧлі ж ар  гожӧм. Сэсся пуксис ар.);  первой 
предложениесьыс подлежащӧйсӧ личнӧй местоимениеӧн 
вежӧмӧн (Зиналы тырис квайт арӧс. Сійӧ муніс школаӧ.).

Паметь серти 1-2 дженьыдик предложение гижӧм.
Букварысь босьтӧм текстъяс, кывъяслысь гижанног 

водзвыв видлалӧм бӧрын, 2-3 юалӧм отсӧгӧн гижӧм. Н е­
ыджыд висьт лӧсьӧдӧм да, гижанногсӧ водзвыв видлалӧм 
бӧрын, 2-3 предложение дӧска вылысь гижӧм.

П е р в о й  к л а с с ы н  т ӧ д ӧ м л у н ъ я с  д а  
к у ж ӧ м л у н ъ я с .

Тӧдны:
коми кывйысь став шысӧ да шыпассӧ;
шы да шыпас костын торъялӧмсӧ (шы шуам, шыпас 

ги ж а м ) .

Кужны:
торйӧдны гласнӧй да согласнӧй шыяс;
висьтавны кывъясысь шыяслысь да с л о г ъ я с ы с ь  сьӧр­

сьӧн-бӧрсьӧн мунӧмсӧ, шуны найӧс правильнӧ;
торйӧдны чорыд парнӧй да небыд парнӧй шыяс;
юклыны предложениеяс кывъяс вылӧ;
гижны ыджыд да ичӧт шыпасъяс, йитлыны найӧс ӧта- 

мӧдыскӧд;

лыддьыны быдса кывъясӧн, кузь кывъяссӧ слогъясӧн 
(20—25 к ы в ) ;

корсьны велӧдысь отсӧгӧн текстысь тӧдчана мӧвпа 
предложение;

висьтавны неыджыд лыддьӧм текст юалӧмъяс отсӧгӧн 
либӧ натӧг;

лӧсьӧдны да висьтавны серпас серти 3-4 предложениеа 
висьт;

дженьыдика висьтавны ас йылысь, ворсӧмъяс йылысь, 
удж да вӧр-ва ӧтьведайтӧм йылысь;

висьтавны коді либӧ мый йылысь гижӧма ас кежын 
лыддьӧм произведениеын (лист бок дж ы н);

гижны предлож ен иеы н  первойя кывсӧ ыджыд шыпас­
сянь, предложение помас пуктыны точка;

гижны ыджыд шыпассянь морт нимъяс, овъяс да  
вичьяс;

списывайтны слогъясӧн да быдса кывъясӧн печатайтӧм 
да ки помысь гижӧм кывъяс да предложениеяс;

гижны слогъясӧн да быдса кывъясӧн диктуйтӧм улын
3-4 кывъя предложениеяс, кодъяслӧн шуанногыс оз торъяв 
гижанногсьыс (15 кыв);

гижны паметь серти 1-2 дженьыдик предложение.

Нырччысь велӧдчысьяслы уджъяс:

дзебсьӧм кывъяс корсьӧм (лыддьысьӧм — лыд, л ы д­
дьысь, сьӧм, лысьӧм);

шыпасъяс содталӧмӧн кывъяс лӧсьӧдӧм да гижӧм (пу, 
пур, пурт, пуртӧс);

индӧм ним либӧ тема вылӧ, а сідзжӧ примета серти 
кывъяс думыштӧм да печатайтӧм;

мӧвп мукӧд кывъясӧн висьталӧм (усьӧ лым, шляпкӧ- 
усьӧ лым, л ы м ъ я л ӧ ) ;

роч вылысь коми вылӧ предложениеяс вуджӧдӧм; 
ӧта-мӧдыскӧд кык йитчӧм предложение лӧсьӧдӧм да 

гижӧм;
висьт шорлы заводитӧм либӧ пом думыштӧм да гижӧм; 
ас вӧчӧм книгаысь текст ас кежын лыддьӧм да колана 

задание вӧчӧм (мӧвпъяс содтӧм, текстсӧ дженьдӧдӧм, сю­
рӧссӧ вежыштӧм, серпас рисуйтӧм);

темалы лӧсялана сюрӧс (содержание) думыштӧм; 
нимлы лӧсялана висьт лӧсьӧдӧм.



II класс

Л Ы Д Д Ь Ы С Ь Ӧ М  ( К Л А С С Ы Н  Д А  Г О Р Т Ы Н )  Д А  
С Ё Р Н И  С Ӧ В М Ӧ Д Ӧ М

(87  час)
Классы н лыддьысьӧм (70  час)

Лыддьысьӧмлӧн тематика.
Миян Рӧдина (5 час). Сӧветскӧй Союзлӧн Государ­

ственнӧй гимн.
Миян Рӧдина, каръяс да сиктъяс, сӧветскӧй йӧзлӧн ге­

роическӧй удж, налӧн мир вӧсна тыш йылысь произведе­
ниеяс. СССР-лӧн Конституция лун йылысь висьтъяс.

Экскурсия: «Миян сикт» («Миян кар», «Миян совхоз», 
«Миян улича», «Миян район»).

Ар (5 час). Ар йылысь произведениеяс. Арын пемӧсъ­
яслӧн олӧм. Йӧзлӧн удж. Арся вӧр-ваӧ экскурсия.

Овны октябрята ног (6 час). Октябряталӧн олӧм да на­
лӧн делӧяс, друж ба, ӧта-мӧдлы отсасьӧм, йӧз вӧсна тӧ ж ­
дысьӧм йылысь висьтъяс да кывбуръяс.

Ноябрь 7-ӧд лун —  сӧветскӧй народлӧн ыджыд празд­
ник (4 час). Праздник йылысь произведениеяс. В. И. Л е ­
нин Октябрь лунъясӧ; уджалысь йӧз олӧмын революция­
бӧрся вежсьӧмъяс.

Тӧв (6 час). Тӧв, тӧвся вӧр, ю да с. в. Выль во виччы­
сьӧм йылысь произведениеяс. Верстьӧ йӧзлӧн да челядь­
лӧн удж. Йӧзӧн вӧр-ва видзӧм. Пемӧсъяс тӧлын.

Наблюдениеяс. Юяслӧн да тыяслӧн кынмӧм. Лым да 
лымъялӧм. Тӧлын пемӧсъяс да быдмӧгъяс, йӧзлӧн  удж.

Экскурсия. Тӧлын быдмӧгъяс.
Пемӧсъяс —  миян другъяс (5 час). Пемӧсъяс йылысь 

висьтъяс, кывбуръяс, мойдъяс, нӧдкывъяс. Пемӧсъяс вӧс­
на йӧзлӧн тӧждысьӧм.

Удж вайӧ ыджыд радлун (6 час). Удж, профессияяс, 
морт олӧмын уджлӧн тӧдчанлун йылысь висьтъяс, кыв­
буръяс.

Миян рӧднӧй Сӧветскӧй Армия (5 час). Миян арм ия­
лӧн чужӧм, сӧветскӧй воинъяслӧн подвигъяс, Сӧветскӧй 
Армиялӧн фашистскӧй захватчикъяс вылын победа, сӧвет­
скӧй воинъяслӧн ӧнія кадӧ олӧм да делӧяс йылысь висьтъ­
яс да кывбуръяс.

Март 8-ӧд лун —  Нывбабаяслӧн международнӧй лун

(4 час). М ам ъяс да бабъяс, на вӧсна тӧждысьӧм йылысь 
висьтъяс да кывбуръяс. Семьяын да производство вылын 
нывбабаяслӧн удж.

В. И. Ленинлӧн нимыс пыр миянкӧд (5 час). Ленин­
лӧн олӧм, йӧзлӧн шуд вӧсна тыш, сӧветскӧй йӧзӧн Ленин­
лысь заветъяс олӧмӧ пӧртӧм йылысь произведениеяс. Во­
лодя Ульяновлӧн челядьдыр йылысь висьтъяс.

Тулыс (5 час). Тулыс, пемӧсъяслӧн тулысын олӧм, мед­
воддза вежӧд, дзоридзьяс, йӧзлӧн удж, челядьлӧн тулысын 
ворсӧм йылысь произведениеяс.

Наблюдениеяс. Шондӧдӧм, лым сылӧм. Пуяс вылын 
кор потӧм, лэбачьяслӧн воӧм. Йӧзлӧн тувсовъя удж.

Экскурсия тувсов вӧр-ваӧ.
Мирлӧн да уджлӧн праздник (3 час). Революцияӧдз да 

миян лунъясӧ Май 1 лун йылысь висьтъяс да кывбуръяс. 
Мирын разнӧй странаясса уджалы сь йӧзлӧн ёртасьӧм.

Победа лун (5 час). Великӧй Отечественнӧй война воя­
сӧ йӧзлӧн тышын да уджын подвиг, Победа лун, сӧветскӧй 
воинъясӧс, кодъяс мездісны народъясӧс фашистъясысь, 
аттьӧалӧм йылысь произведениеяс.

Йӧзкостса творчество (6 час). Устнӧй йӧзкостса твор­
честволӧн произведениеясӧн тӧдмасьӧм: мойдъяс, сьылан­
кывъяс, нӧдкывъяс, шусьӧгъяс да  кывйӧзъяс.

Учитель бӧрйӧм серти 5-6 произведение челядь велӧ­
дӧны наизусть.

Лыддьысян навыкъяс. I во джын. Сознательнӧя, пра­
вильнӧя да слогъясӧн мытшасьлытӧг (плавнӧя) лыддьы­
сьӧм. Тэчасног сертиыс кокни слога кывъяс дзоньнас лы д ­
дьӧм. Тӧдтӧм текст лыддьӧмлӧн ӧдыс — минутӧн 25—30 
кыв.

II во джын. Сознательнӧя, правильнӧя да выразитель­
нӧя быдса кывъясӧн лыддьысьӧм. Сьӧкыд кывъяс слогъ­
ясӧн лыддьӧм. Тӧдтӧм текст лыддьӧмлӧн ӧдыс — минутӧн 
35—40 кыв. Лыддьысигӧн паузаяс, предложение помын 
знакъяс да  запятая дырйи лыддьӧдлан интонация петкӧд­
лӧм.

Текст вылын удж. Связнӧй устнӧй сёрни. Текст содер­
жание серти юалӧмъяс вылӧ ӧтветъяс; кужны аддзыны 
сэтшӧм предложениеяс, кодъяс отсалӧны вежӧртны вись­
таланторйыслысь тӧдчанлунсӧ. Учительӧн сувтӧдӧм воп­
росъяс серти либӧ серпасъяс отсӧгӧн лӧсьӧдӧм план серти 
текстлысь содержаниесӧ висьталӧм (перескаж итӧм).

Текст серти кывъяс отсӧгӧн серпасъяс лӧсьӧдӧм. Н е­
ыджыд произведение серти лоӧмторйыслысь ӧта-мӧд бӧрся 
мунӧмсӧ подробнӧя да торкавтӧг висьтавны кужӧм.

Произведение дорӧ сетӧм серпасъяслысь содержаниесӧ 
восьтӧм да текстысь колана отрывокъяс либӧ предложе­
ниеяс на серти аддзыны кужӧм. Текстсӧ смысл серти по­
масьӧм мӧвпа юкӧнъяс вылӧ торйӧдлӧм. Текстысь медшӧр 
мӧвпсӧ учитель отсӧгӧн аддзӧм. Геройяслысь поступокъ­
яссӧ донъялӧм. Лыддянтор дінӧ ассьыныс видзӧдлассӧ 
петкӧдлӧм.

Сюся, кужӧмӧн вӧдитчыны автор кывйӧн.
Художественнӧй произведениелӧн аслыспӧлӧслун да 

выразительнӧй средствояс бӧрся наблюдайтны кужӧм: эпи­
тетъяс, сравнениеяс, метафораяс (терминъяс сеттӧг).

Матын вежӧртаса кывъяс ӧткодялӧм, уна вежӧртас тӧд­
чӧдысь кывъяс да кыв сочетаниеяс гӧгӧрвоӧм, учитель от­
сӧгӧн текстысь кывъяс да кыв сочетаниеяс, кодъяс петкӧд­
лӧны лоӧмторъяссӧ, геройяссӧ, вӧр-валысь серпасъяссӧ, 
аддзыны кужӧм.

Мойд, висьт, кывбур торйӧдны кужӧм.
Сёрниын колана средствоясӧн вӧдитчыны кужӧм: ӧд, 

гор, тон да сёрни мелодика (гӧлӧс лэдзӧм да лэптӧм). Быд 
кыв правильнӧя шуны кужӧм.

Велӧдчан книгаӧн вӧдитчӧм: юриндалысьӧн тӧдмасьӧм, 
колана произведениеяс сэтысь корсьӧм, текст дорӧ сетӧм 
уджъяс да  юасьӧмъяс серти уджавны кужӧм.

А с ш ӧ р  л ы д д ь ы с ь ӧ м

Асшӧр лыддьысьӧм вылӧ материал: челядьлы гижӧм
художественнӧй да научно-популярнӧй книга, объемыс — 
8—30 лист бокӧдз. Велӧдчысьяслӧн асшӧр да бӧрйӧдлӧ- 
мӧн гораа лыддьӧм вылӧ произведениеяс: кывбуръяс,
мойдъяс, висьтъяс, о б ъ ем ы с— 1— 5 лист бокӧдз.

Лыддьысьӧмлӧн темаяс: В. И. Ленин, Рӧдина, подвигъ­
яс, челядь, пемӧсъяс да быдмӧгъяс, приключениеяс да л о ­
ны позьтӧмторъяс йылысь.

Челядьлы гижӧм книга вылын удж (тӧдӧмлунъяс да 
куж анлунъяс):  книгалысь юкӧнъяссӧ индыны кужӧм: кни­
га корка, корешок, лист бокъяс.

Торъя книгаӧн удж авны  кужӧм: ним да серпасъяс сер­
ти содержаниесӧ висьталӧм (автор, ним) — I во дж ы н­
йын; кужны вочавидзны, мый да код йылысь кывзісны да 
лыддисны. Некымын книгаӧн уджавны кужӧм (2—4 кни­
га ) ;  лыддянторлысь темасӧ индӧм, сетӧм признакъяс сер­
ти книга бӧрйӧм. Учительӧн сувтӧдӧм юалӧмъяс вылӧ, 
книга вылын ӧтвыв уджалӧм бӧрын, вочавидзны кужан

навыкъяс водзӧ сӧвмӧдӧм. Лоӧмторъяс, геройяслысь по­
ступокъяссӧ донъялӧм. Книгаясысь выставкаӧн да рекомен­
дательнӧй плакатӧн тӧдмасьӧм (I во джынйын), мӧд во 
джынйын — книга корка серти вӧчӧм картотекаӧн да кок­
ниа вӧдитчӧм вылӧ лӧсьӧдӧм каталожнӧй карточкаясӧн 
тӧдмасьӧм.

Кужны висьтавны I да  II классъясын лыддьылӧм да 
видлалӧм книгаяс гижысьяслысь овъяссӧ.

Урок вылын да гортын асшӧр лыддьысьӧм бура донъ­
явны кужӧм да водзӧ сӧвмӧдӧм; классын лыддьысян пе­
льӧс колана пӧрадокын кутны кужӧм; лыддьысян пельӧс 
отсӧгӧн литературнӧй ворсӧмъясӧн тӧдмасьӧм. Лыддян 
произведениеясысь эпизодъяс рольяс серти ворсӧм.

III класс

Л Ы Д Д Ь Ы С Ь Ӧ М  ( К Л А С С Ы Н  Д А  Г О РТЫН)
Д А  С Ё Р Н И  С Ӧ В М Ӧ Д Ӧ М

(87  час)

К л а с с ы н  л ы д д ь ы с ь ӧ м  (70 ч а с )

Лыддьысьӧмлӧн тематика.
Миян Рӧдина —  СССР (5 час). Сӧветскӧй Союзлӧн Го­

сударственнӧй гимн. Миян Рӧдина, сылӧн столица, СССР- 
лӧн Государственнӧй ф лаг  да герб, сӧветскӧй йӧзлӧн 
друж ба, миян государстволӧн Основнӧй Закон — СССР- 
лӧн Конституция йылысь висьтъяс, кывбуръяс, статьяяс.

Гожӧм да ар (5 час). Писательяслӧн, поэтъяслӧн про­
изведениеясын да устнӧй йӧзкостса творчествоын гожся да 
арся серпасъяс, вӧр-ва, йӧзлӧн удж.

Вӧр-ва видзӧм —  Рӧдинаӧс видзӧм да сылӧн озырлун 
вӧсна тӧждысьӧм (5 час). Пемӧсъяс, быдмӧгъяс, чужан 
мулӧн вӧр-ва вӧсна тӧждлун йылысь висьтъяс да кыв­
буръяс.

Челядьлӧн революцияӧдзса олӧм (4 час). Великӧй О к­
тябрьскӧй социалистическӧй революцияӧдз челядьлӧн сьӧ­
кыд олӧм, том Сӧветскӧй республикаын челядьлӧн выль 
нога олӧм йылысь произведениеяс.

Великӧй Октябрьскӧй социалистическӧй революция

(4 час). Уджалысь йӧзлӧн нартитысьяслы паныд тыш, н а ­
роднӧй делӧ вӧсна тышкасьысьяс, революция бӧрын у д ж а­
лысь йӧзлӧн олӧмын вежсьӧмъяс йылысь произведениеяс.

Октябрята лоӧны пионеръясӧн (5 час). Октябряталӧн 
олӧм да дружба, налӧн общественнӧ пӧлезнӧй делӧяс, че­
лядьлӧн ёртасьӧм. Коллективизм да бур ёртъяс. Йӧз дорӧ 
отношение йылысь произведениеяс.

Тӧв (6 час). Тӧв, тӧлын пемӧсъяслӧн олӧм, йӧзлӧн удж 
йылысь висьтъяс, кывбуръяс да мойдъяс. Писательясӧн 
да художникъясӧн тӧвся серпасъяс петкӧдлӧм.

Рӧдинаӧс славитам уджӧн (6 час). Йӧзлӧн удж, разнӧй 
профессияяс, миян странаын нывбабалӧн удж, сӧветскӧй 
йӧзӧн удж радейтӧм да удж  вылӧ право йылысь висьтъяс, 
кывбуръяс, статьяяс.

Сӧветскӧй Рӧдинаӧс дорйӧм (5 час). Краснӧй Армия­
лӧн чужӧм, гражданскӧй войнавывса геройяс, сӧветскӧй 
народӧн фашистскӧй захватчикъясӧс вермӧм, враг тылын 
сӧветскӧй народлӧн войнаса геройяс, воин-победительяс- 
лы йӧзлӧн вунӧдлытӧм паметь да благодарность, сӧвет­
скӧй салдатъяслӧн друж ба йылысь висьтъяс, статьяяс, 
кывбуръяс.

Тулыс (5 час). Тувсовъя серпасъяс писательяс да по­
этъяс творчествоын. Тулыс воӧм, пемӧсъяслӧн олӧм, йӧз­
лӧн удж да вӧр-ва видзӧм.

Ленинлӧн нимыс быд сьӧлӧмын (5 час). Ленинлӧн 
олӧм, йӧзлӧн шуд вӧсна тыш, уджалысь йӧз да челядь вӧс­
на сылӧн тӧждлун йылысь сӧветскӧй писательяслӧн да 
поэтъяслӧн произведениеяс.

Мир да дружба (5 час). Первомай, разнӧй странаясса 
уджалысь йӧзлӧн друж ба, Мувывса став йӧзлӧн мир вӧсна 
тыш.

Йӧзкостса творчество (4 час). СССР-са народъяслӧн 
йӧзкостса творчество произведениеясӧн тӧдмасьӧм: мойдъ­
яс, нӧдкывъяс, шусьӧгъяс, кывйӧзъяс, сьыланкывъяс.

Тӧдчана роч да коми писательяс (6 час). А. Пушкин, 
И. Крылов, Л. Толстӧй, М. Горький, И. Куратов, В. Чиста­
лев, В. Лыткин, М. Лебедев, В. Савин.

Лыддьысян навыкъяс. I во джын.
Быдса кывъясӧн правильнӧя, сознательнӧя да вырази­

тельнӧя лыддьысьӧм (тӧдтӧм сьӧкыд кывъяс — слогъясӧн). 
Лыддьысигӧн колана мӧвпъяс тӧдчӧдысь кывъяс торйӧдӧм. 
Предложениеяс да  произведениелысь торъя юкӧнъяс лы д­
дигӧн сувтыштлыны кужӧм. Тӧдтӧм текст лыддян ӧдыс 
минутӧн 45—50 кыв.

II во джын. Быдса кывъясӧн правильнӧя, сознатель-

ноя, колана ӧдӧн да выразительнӧя лыддьысьӧм. Лыддян 
текстлысь содержание серти интонация индыны кужӧм (ӧд, 
логическӧй ударение, пауза, лыддьысян тон). Тӧдтӧм текст 
лыддьӧмлӧн ӧдыс — минутӧн 55—60 кыв.

Ас кежын лыддьӧм текст гӧгӧрвоӧм.
Текст вылын удж. Устнӧй связнӧй сёрни. Лыддян про­

изведениеысь кужны вежӧртны да индыны соб ы тиеяслы ^  
ӧта-мӧд бӧрся мунан йитӧдсӧ, сетны сувтӧдӧм юалӧм вылӧ 
правильнӧй воча кыв текстысь колана юкӧнъяс бӧрйӧмӧн. 
Смысл серти помасьӧм юкӧнъяс вылӧ текст ас кежын тор­
йӧдны да наын шӧр мӧвпсӧ индыны кужӧм, учитель отсӧ­
гӧн кужны восьтыны асшӧр мӧвпсӧ лыддян произведение­
лысь.

Лыддьӧмтор кузя план лӧсьӧдӧм да учитель отсӧгӧн 
содержаниесӧ дженьыда висьталӧм. Лыддьӧм художест­
веннӧй произведение кыв отсӧгӧн серпасалӧм.

Иллюстрация да кыв отсӧгӧн лӧсьӧдӧм серпасъяс вылӧ 
мыджсьӧмӧн подробнӧя да бӧрйӧмӧн висьтавны кужӧм.

Наблюдениеяс серти школаын велӧдчӧм да олӧм йы­
лысь висьтъяс лӧсьӧдӧм. Висьтъясӧ да пересказъясӧ сино­
нимъяс, образнӧй кывъяс да кыв сочетаниеяс, предлож е­
ниеяслысь колана типъяс пыртны да найӧс колана интона­
цияӧн висьтавны кужӧм.

Кывъяс да выражениеяс, кодъяс отсӧгӧн авторыс тӧд­
чӧдӧма геройяссӧ, лоӧмторъяссӧ, вӧр-ва, ас кежын аддзы ­
ны кужӧм.

Геройяслысь поступокъяссӧ, налысь оласногсӧ, чувство­
яссӧ да мӧвпъяссӧ ӧткодялӧм да вежӧртӧм; учитель отсӧ­
гӧн налысь вӧчӧмторсӧ донъялӧм.

Лоны внимательнӧйӧн художественнӧй произведение 
кыв дорӧ, гӧгӧрвоны образнӧй выражениеяссӧ. Бурмӧдны 
сёрнилысь литературнӧй шуанног. Художественнӧй произ­
ведение жанръяслӧн аслыспӧлӧслунӧн тӧдмасьӧм: мойд 
(вӧвлытӧмторлӧн элемент), басня (мый гӧгӧрвосьӧ — а л ­
легория, в ел ӧ д ӧ м — мораль), кывбур (строка пом ӧткодя 
шуӧм — рифма, ударениеа да ударениетӧм слогъяс чере- 
дуйтӧм — ритм) *.

Велӧдчан книгаӧн вӧдитчӧм: юриндалысь серти произ­
ведениесӧ ним сертиыс ас кежын корсьны кужӧм, книга­
ысь ӧти авторлысь произведениеяс корсявны кужӧм да  ӧти 
тема вылӧ гижӧм произведениеяс аддзӧм, текст дінӧ сетӧм 
заданиеясӧн уджавны кужӧм.

* Ритм ӧн д а  риф м аӧн челядь тӧдм асьӧны  практическӧя, терм инъ­
я ссӧ  ш утӧг.

эз



А с ш ӧ р  л ы д д ь ы с ь ӧ м

Асшӧр лыддьысьӧм вылӧ материал: коми, роч, сӧвет­
скӧй, рубежсайса гижысьяслӧн художественнӧй да научно- 
художественнӧй книгаяс ыджданас 18— 150 лист бок. (150 
лист бокысь унджык вермас лоны книга — висьтъяслӧн 
чукӧр.) Челядьлы лӧсьӧдӧм газетъяс да журналъяс.

Лыддьӧм вылӧ темаяс: В. И. Ленин да сылӧн сорат­
никъяс йылысь книгаяс, ичӧт да шӧр арлыда челядьлы 
книгаяс.

Челядьлы гижӧм книга вылын удж (тӧдӧмлунъяс, ку­
ж анлунъяс).  Книгалысь элементъяс тӧдӧм: титульнӧй лист, 
юриндалысь, водзкыв (аннотация), бӧркыв. Кужны вись­
тавны тӧдтӧм книгалысь содержаниесӧ сылӧн элементъяс 
серти, ӧ т и  авторлысь либӧ ӧти тема вылӧ гижӧм некымын 
авторлысь книгаяс йитлыны кужӧм; кужны бӧрйыны 
книга асшӧр лыддьысян уроклӧн тема серти, сетны сылы 
характеристика; вежонӧн лыддьыны 10— 12 лист бок (I во 
дж ы н) да 20—25 лист бок (II во джын помасигӧн); учи­
тель индӧд серти кужны висьтавны книгалысь либӧ про­
изведениелысь нимсӧ да налысь содержаниесӧ. Тӧдны быд 
гижысьлысь кык-куим книга, кодъясӧс лыддьылісны ас­
шӧр лыддьысян урокъяс вылын.

Текстысь вежӧртас сертиыс юкӧнъяс аддзӧм да найӧс 
любӧй вида пересказ отсӧгӧн висьтавны кужӧм.

Рекомендательнӧй списокӧн да тематическӧй картоте- 
каӧн вӧдитчыны кужӧм.

Литературнӧй ворсӧмъяслӧн выль видъясӧн тӧдмасьӧм, 
наӧн пӧльзуйтчӧм да ворсӧм котыртны кужӧм.

IV  класс

Л Ы Д Д Ь Ы С Ь Ӧ М  ( К Л А С С Ы Н  Д А  Г О Р Т Ы Н )  Д А  
С Е Р Н И  С Ӧ В М Ӧ Д Ӧ М

(87  час)

К л а с с ы н  л ы д д ь ы с ь ӧ м  (<0 ч а с )  

Лыддьысьӧмлӧн тематика.
Нимав, менам мездмӧм Рӧдина (6 час). Сӧветскӧй 

Союзлӧн Государственнӧй гимн. Рӧдинанымӧс ыдждӧдлӧм,

государстволӧн символъяс — СССР-лӧн Герб да Флаг, 
Российскӧй Федерация да союзнӧй республикаяс, сӧвет­
скӧй йӧзлӧн удж да друж ба, СССР-лӧн Основнӧй Закон 
(Конституция).

Рӧднӧй вӧр-валӧн серпасъяс (гожӧм, ар) (6 час). Г ож ­
ся да  арся вӧр-ва йылысь художественнӧй серпасъяс, пи­
сательяслӧн вӧр-ва да Рӧдина дінӧ муслун.

Миян Рӧдиналӧн важ олӧмысь (5 час). Миян Р ӧдина­
лӧн важ  олӧмын вернӧй пиян, уджалы сь йӧзлӧн револю­
цияӧдз олӧм да нартитысьяслы паныд тыш, В. И. Ленин 
да сылӧн соратникъяс йылысь висьтъяс.

Великӧй Октябрьскӧй социалистическӧй революция. 
Гражданскӧй война (6 час). В. И. Ленин да большевикъ­
яслӧн партия веськӧдлӧм улын рабочӧйяслӧн да крестья­
налӧн Великӧй Октябрьскӧй социалистическӧй революция 
да  гражданскӧй война дырйи вермӧмъяс йылысь висьтъяс 
да кывбуръяс.

Миян страна стрӧитчӧ, стрӧитчӧ миян республика 
(7 час). Миян странаын да республикаын социалистиче­
скӧй стрӧитчӧмлӧн заводитчӧм, Сӧветскӧй республикаын 
каръяслӧн да  сиктъяслӧн выль нога олӧм, заводъяс да 
электростанцияяс стрӧитӧм да йӧзлӧн удж дорӧ отноше­
ние. Сӧветскӧй властьлӧн медводдза воясӧ В. И. Ленин 
да сылӧн соратникъяс йылысь произведениеяс.

Йӧзкостса творчество (5 час). Устнӧй йӧзкостса творче­
ствоысь произведениеяс: мойдъяс, сьыланкывъяс, шу­
сьӧгъяс, кывйӧзъяс, былинаяс да наын мортлысь медбур 
качествояссӧ петкӧдлӧм: мам да чужан му дінӧ муслун;
бурлун, веськыдлун, мывкыдлун, удж  радейтӧм да у д ж ав ­
ны кужӧм, правда вӧсна сулавны кужӧм.

Роч да коми литературалӧн классикъяс (6 час). П уш ­
кин, Крылов, Некрасов, Л. Толстӧй, Мамин-Сибиряк, Ч е­
хов, Горький, Есенин, Маяковский, Гайдар, Паустовский, 
Куратов, Савин, В. Чисталев, В. Лыткин.

Йӧзлысь олӧм да рӧднӧй вӧр-ва художественнӧй произ­
ведениеясын петкӧдлӧм.

Рӧднӧй вӧр-валӧн серпасъяс (тӧв, тулыс) (6 час). Тӧв­
ся да тувсовъя вӧр-ва йылысь художественнӧй серпасъяс. 
Писательяслӧн рӧднӧй му да вӧр-ва дінӧ муслун петкӧд­
лӧм.

Страналӧн сьӧкыд кадӧ (6 час). Великӧй Отечествен­
нӧй война, героическӧй тыш да сӧветскӧй йӧзлӧн война 
воясӧ подвигъяс, налӧн мужество да ӧтувъялун, миян н а­
родлӧн Рӧдинаӧс дорйысьяс йылысь вунӧдлытӧм паметь.

Велӧдчы, уджав да ов йӧзлы бур вылӧ, Сӧветскӧй стра-

н а с а  п и о н е р ! (6 час). Сӧветскӧй школьникъяслӧн олӧм 
да делӧяс, налӧн удж дінӧ отношение, ёртасьӧм, Сӧвет­
скӧй Союзса пионерлӧн гордӧй ним, сӧветскӧй морт­
лӧн оланног йылысь произведениеяс.

Ленинлӧн нимыс некор оз кув (5 час). В. И. Ленинлӧн 
олӧм да удж, удж да мортӧс радейтӧм, прӧстӧй йӧзӧс гӧ­
гӧрвоӧм, Сӧветскӧй страналӧн шуда аскиа лунӧ Ленинӧн 
чорыда эскӧм. Сӧветскӧй йӧзӧн Ленинлысь тшӧктӧмъяссӧ 
олӧмӧ пӧртӧм йылысь произведениеяс.

Мир да дружба вӧсна тыш (6 час). Мирын став у д ж а ­
лысь йӧзлӧн интернациональнӧй друж ба, рубежсайса стра­
наясын челядьлӧн олӧм, миян народлӧн да мирса став 
честнӧй йӧзлӧн мир вӧсна тыш йылысь висьтъяс да  кыв­
буръяс.

Лыддьысян навыкъяс. I во джын.
Выразительнӧя лыддьысьӧмлысь средствояссӧ тӧд вы­

лын кутӧмӧн (паузаяс, логическӧй ударениеяс, лы ддьы ­
сьӧмлӧн тон да ӧд), сознательнӧя, правильнӧя, вы рази ­
тельнӧя быдса кывъясӧн лыддьысигӧн, произведениелысь 
шӧр мӧвпсӧ вежӧртӧм да велӧдчысьяслысь отношениесӧ 
лыддянтор дінас петкӧдлӧм. Тӧдтӧм текст лыддьӧмлӧн 
ӧдыс — минутнас 65—70 кыв.

II во джын. Литературнӧй ш у а н н о г ы с ь  основнӧй нор­
маяссӧ пыдди пуктӧмӧн беглӧя, сознательнӧя, правиль­
нӧя да выразительнӧя лыддьысьӧм. Тӧдтӧм текст лыддян 
ӧдыс — минутнас 75—80 кыв. Ы дж да сертиыс быд пӧлӧс 
текст, ас кежын вежӧртӧмӧн, лыддьӧм. Ас кежын вырази­
тельнӧя лыддьысьны велӧдчӧм.

Текст вылын удж. Связнӧй устнӧй сёрни.
Лыддьӧмторлысь тӧдчана мӧвпсӧ ас кежын индыны 

кужӧм (шӧр мӧвпсӧ ас кывъясӧн висьталӧм), смысл сер­
тиыс текстлысь юкӧнъяссӧ йитны кужӧм; статья либӧ 
висьт серти план лӧсьӧдӧм.

Ас кежысь план лӧсьӧдӧм либӧ, кыв отсӧгӧн вӧчӧм сер­
пас вылӧ мыджсьӧмӧн, текст серти подробнӧя, бӧрйӧмӧн 
да  дженьдӧдӧмӧн пересказывайтӧм; торъя тема вылӧ тек­
стысь материал корсьӧм. Пересказывайтігӧн лоӧмторйыс­
лысь ӧта-мӧд бӧрся мунӧмсӧ стӧча, дзугтӧг висьталӧм. Опи­
сание (вӧр-ва, геройлӧн ортсыса вид, оланін) да рассуж ­
дение элементъяс пыртӧмӧн, сёрни диалог косвеннӧй сёрни 
вылӧ вежӧмӧн текстлысь содержаниесӧ висьтавны кужӧм.

Висьтын геройяс сёрнилысь аслыспӧлӧслунсӧ аддзыны 
да торйӧдны кужӧм, налысь поступокъяссӧ да сійӧс, мый 
найӧс кытшалӧ, ӧткодялӧм (ӧти либӧ некымын произведе­
ние серти), геройлысь оласногсӧ мотивируйтӧм, ассьыс да

авторлысь отношениесӧ событиеяс да  персонажъяс дорӧ 
петкӧдлӧм.

Художественнӧй произведениеяслӧн ж анръяс  йылысь 
тӧдӧмлунъяс обобщитӧм (висьт, кывбур, басня, мойд да 
устнӧй йӧзкостса творчестволӧн мукӧд произведениеяс), 
кодъясӧн велӧдчысьяс тӧдмасисны I— IV классъясса л ы д ­
дьысян урокъяс вылын. Художественнӧй да научно-попу­
лярнӧй текстъяс практическӧя торйӧдны кужӧм. Велӧд­
чысьяслысь кыв запас ӧтырыш озырмӧдӧм да активизи­
руйтӧм. Устнӧй сёрни, сылысь содержаниесӧ, ӧта-мӧд бӧр­
ся мунӧмсӧ, стӧчлунсӧ, ясыдлунсӧ да  выразительностьсӧ 
водзӧ сӧвмӧдӧм. Устнӧй сёрниын да лыддьысигӧн интона­
цияӧн вӧдитчыны кужӧм (ӧд, тембр, паузаяс, логическӧй 
ударениеяс, сёрнилӧн мелодика), коді лӧсялӧ висьталан 
мӧвпъяслы да чувствояслы.

Велӧдчан книгаӧн вӧдитчӧм, велӧдчан книгаын сетӧм 
юриндалысь отсӧгӧн уджалӧм, учебниклӧн методическӧй 
да ориентировочно-справочнӧй аппаратӧн ас кежын вӧдит­
чӧм (текст дорӧ шыӧдчӧм, абзацъяс да  мукӧдтор тӧдӧм).

А с ш ӧ р  л ы д д ь ы с ь ӧ м

Асшӧр лыддьысьӧм вылӧ материал; челядьлы гижӧм 
коми, роч, сӧветскӧй, рубежсайса (художественнӧй, науч­
но-познавательнӧй, справочнӧй) книгаяс. Челядьлы лӧсьӧ­
дӧм газетъяс да  журналъяс.

Лыддьысьӧмлӧн темаяс: асшӧр лыддьӧм книгаясысь 
торйӧдны Великӧй Октябрьскӧй социалистическӧй револю- 
цияса геройяс, В. И. Ленин, гражданскӧй война, Сӧвет 
власть вӧсна тыш, революция делӧ вӧсна тышкасьысь че­
лядь йылысь книгаяс; СССР-са пионеръяс да налӧн ру ­
бежсайса ёртъяс йылысь документальнӧй да художествен­
нӧй произведениеяс.

Гайдарлӧн да  Гайдар йылысь книгаяс. СССР-са н а ­
родъяслӧн мойдъяс. Миян Рӧдиналӧн историяысь книга­
яс: удж алы сь йӧзлӧн сьӧкыд олӧм йылысь произведениеяс; 
наука да техника йылысь книгаяс, машинаяс да найӧс лӧ ­
сьӧдысь учёнӧйяс, изобретательяс да народнӧй мастеръяс 
йылысь книгаяс; ас сикт да  кар, налӧн олӧм важӧн да ӧні. 
XIX да XX нэмъясса гижысьяслӧн кывбуръяс да  висьтъяс. 
Путешествиеяс йылысь книгаяс. Приключениеяс йылысь 
челядьлы гижӧм книгаяс. Челядьлы лӧсьӧдӧм книга — 
справочникъяс, книгаяс йылысь книгаяс.

Челядьлы лӧсьӧдӧм книга вылын удж (тӧдӧмлунъяс,

кужанлунъяс да навыкъяс): кӧлана тема вылӧ книга бӧр­
йыны кужӧм (книга выставка вылысь учительлӧн индӧдъ­
яс серти либӧ библиотекаысь).

Асшӧр лыддьысян урокъяс кежлӧ книга бӧрйыны да 
лыддьыны кужӧм. Кужны дженьыда висьтавны лыддьӧм­
тор йылысь (текстсӧ ставнас либӧ торъя юкӧнъяс), а сідз­
жӧ лӧсьӧдны висьт учительӧн сетӧм либӧ ас кежын лӧсьӧ­
дӧм план серти. Асшӧр лыддьысян темаяс серти 3—5 кни­
га тӧдӧм. Книга-справочникъясӧн вӧдитчыны кужӧм.

Челядьлы лэдзӧм журналъясӧн да газетъясӧн вӧдит­
чыны («Би кинь», «Войвыв кодзув», «Югыд туй») да сэ­
тысь колана материал урокъяс вылӧ да внекласснӧй уджӧ 
пыртны кужӧм.

Книгалӧн элементъяс серти (титульнӧй лист, юринда­
лысь, водзкыв, бӧркыв, иллюстрацияяс) тӧдтӧм книгалысь 
содержаниесӧ ас кежын тӧдмавны кужӧм да колана книга, 
газет, статья, журнал серти лыддьысян карточка лӧсьӧдны 
кужӧм.

Челядьлы ворсӧм вылӧ лӧсьӧдӧм книгаяс серти шойч­
чӧм котыртны кужӧм.

I I  класс

Ф О Н Е ТИКА, Г Р А М М А Т И К А ,  К Ы В Ъ Я С  Г И Ж А Н Н О Г  
Д А  С Ё Р Н И  С Ӧ В М Ӧ Д Ӧ М ,  Ч И С Т О П И С А Н И Е

(88 час)

Шыяс да шыпасъяс. Сійӧ тӧдӧмлунъяссӧ, кодъясӧс че­
лядь  босьтісны первой классын, ӧтлаӧдӧм да  водзӧ пась­
кӧдӧм. Чорыд да небыд парнӧй да  непарнӧй согласнӧйяс. 
Небыд парнӧй согласнӧйяслысь небыдлунсӧ и, е, ё, ю, я, ь 
шыпасъясӧн пасйӧм.

Чорыд парнӧй согласнӧйяс бӧрын э да і шыпасъяс ги­
жӧм. И да й торйӧдны кужӧм.

Ф  —  п, х —  к, ц —  ч; дз, тш, щ  шыпаса кывъяс шуӧм 
да гижӧм.

Кывйын ударение. Предложениеын логическӧй у д ар е­
ние. Предложение шӧрын да помын пауза вӧчӧм. Слог. 
Кывъяс ӧти строкаысь мӧд строкаӧ вуджӧдӧм. Кывъяс, 
кӧні эм ӧти шыпасысь артмӧм слог, й, ь да дз, дж, тш ш ы ­
пасъяса кывъяс, кӧні орччӧн куим согласнӧй (ворсны).

Алфавит. Алфавитлӧи тӧдчанлун. Алфавит серти кы въ­
яс корсьӧм да юклӧм. Алфавит серти комиа-роча словар­
ысь * кывъяс корсялӧм (18 час).

Кыв. Коді? мый? кутшӧм? мый керны? мый керӧ? мый 
керӧны? мый керас? мый керасны? мый керис? мый керис­
ны? юалӧмъяс отсӧгӧн предлож ен иеы н  кывъяс корсьӧм. 
Татшӧм юалӧмъяс сувтӧдны кужӧм.

Пемӧсъяс, кар, сикт, миян государство, улича, ю нимъ­
ясын ыджыд буква. Кывбӧръяс аддзӧм да мукӧд кы въ­
ясысь торйӧн гижӧм.

ӧткодь  кыввужъя кывъясӧн тӧдмасьӧм. Паныд веж ӧр­
таса да мӧвп боксянь матысса кывъяс.

Предмет нимъяс ӧтвывтны велӧдчӧм, (велӧдчан кӧлуй, 
чачаяс, паськӧм, быдмӧгъяс, пемӧсъяс да с. в.), ӧтвывтӧм 
кывъяслы ӧти ним сетӧм, йӧзӧн  да пемӧсъясӧн вӧчӧм дей­
ствие нимъяс ӧтвывтӧм, действиеяслы ним сетӧм. П ред­
метъяслысь признакъяссӧ (приметаяссӧ) рӧм, ыджда, 
материал, форма боксянь видлалӧм. Приметаяслы ним 
сетӧм. Предмет, действие, признак нимъяс предложсниеӧ 
пыртӧм (9 ч а с ) .

Предложение. П р ед л о ж ен и ея сы с  кывъяс, кодъяс пет­
кӧдлӧны коді да мый йылысь сёрнитсьӧ, торйӧдӧм. Торкӧм 
пӧрадока кывъясысь предложениеяс лӧсьӧдӧм.

Предложение помын точка да вопросительнӧй знак. 
Татшӧм предложениеяссӧ колана интонацияӧн лыддьыны 
велӧдчӧм. Предложениеяс лӧсьӧдны велӧдчӧм (8 час).

Сёрни. Сёрнилӧн морт олӧмын тӧдчанлун. Кык предло­
жение ӧта-мӧдыскӧд текстын йитӧм: кывсӧ мӧд падеж фор­
маын повторитӧмӧн (Гӧгӧр тыдалӧны муяс. Муяс вылын 
воӧма нянь.); наречиеяс отсӧгӧн (Тайӧ вӧр. Сэні быдмӧны 
быд пӧлӧс пуяс. Гӧгӧр вӧлі лӧнь. Д руг кыліс тӧдтӧм шы.); 
первой предложениесьыс подлежащӧйсӧ либӧ второстепен- 
нӧй член личнӧй местоимениеӧн вежӧм (Кӧрзинаын садь­
мис каньпи. Сійӧ восьтіс синъяссӧ. Челядь вӧчисны лым 
чой. Сійӧс киськалісны в аӧ н .) ; воддза предложениесьыс 
мӧвпсӧ стӧчмӧдӧмӧн (Воис тӧв. Му вевттьысис еджыд 
лы м йӧн .) .

Текст структураӧн (композицияӧн) водзӧ тӧдмасьӧм: 
заводитӧм, шӧр (действиелӧн заводитчӧм да сӧвмӧм, мед­
тӧдчана действие, действиелӧн помасьӧм), пом.

Изложение понятиеӧн тӧдмӧдӧм. Учитель отсӧгӧн не-

* Прошева 3. А., Безносикова А. А. К ом иа-роча д а  роча-комиа  
сяовар ь .—  Сыктывкар: К ом и книж нӧй и здательство, 1986.

ыджыд текст юасьӧм отсӧгӧн либӧ куим-нёль пункта план 
серти изложитӧм.

Свободнӧй диктант (2-3 предложениеа 2 абзацысь 
текст) гижӧм.

Роч вылысь коми вылӧ 2-3 предложение вуджӧдӧм да 
гижӧм.

Торкӧм пӧрадока предложениеясысь висьт лӧсьӧдӧм да 
гижӧм.

Сетӧм тема кузя юалӧмъяс вылӧ устнӧ да гижӧмӧн 
вочавидзӧм.

Учитель отсӧгӧн серпасъяс серия серти ворсӧм, велӧд­
чӧм да  удж  йылысь висьт лӧсьӧдӧм да гижӧм.

Повествовательнӧй характера текст учитель отсӧгӧн 
лӧсьӧдӧм.

Контрольнӧй да творческӧй уджъясын вӧчӧм ӧшыбкаяс 
ӧтвыв да  индивидуальнӧй уджын видлалӧм.

Аттьӧавны да тӧдмасьны велӧдӧм (35 час, во ч ӧ ж ) .
Ч и с т о п и с а н и е . Гижигӧн правильнӧ пукавны, тетрадь да 

ручка кутны велӧдчӧм.
Сетӧм пӧрадок, а сэсся алфавит серти ӧти визя тет­

радьӧ ыджыд да ичӧт шыпасъяс гижӧм. Тайӧ шыпасъясыс 
гижсьӧны буквардырся кад серти неуна тэрыбджыка да 
ӧта-мӧдсяньыс ӧткодь кост кольӧмӧн.

1. и, ш, г, п, т, й, і, н, р, у; 2. л, м, ц, щ, ь, ы; 3. о,
а, ю, ф, б, д, я; 4. с, е, ё, ч, ъ, в; 5. э, х, ж, з, к.

Ы дж ы д шыпасъяс да налысь йитӧдсӧ гижӧм:
1. И, И, Ш, Ы, Ц, Щ, Ч, Л, М, А; 2. О, С, 3, X, Е, Э,
Я; 3. Ж , У, Н, К, Ю, Р , В, Ф; 4. Г, П, Т, Б, Д.

Сувтлытӧг шыпасъяс йитны, велӧдчӧм (иш, ту, йт, ем, 
ря, щи, ум, ди, ил, ол, ое, во, вл, се, од, ас, об, уе, до, св) 
(18 час).

М ӧ д  к л а с с ы н  
т ӧ д ӧ м л у н ъ я с  д а  к у ж ӧ м л у н ъ я с

Тӧдны:
г ,

коми алфавитса шыпасъяслысь нимъяссӧ; 
гласнӧй да согласнӧй шыяс да шыпасъяс; 
чорыд да небыд парнӧй согласнӧйяс; 
чорыд да небыд непарнӧй согласнӧйяс; 
ӧти строкаысь мӧд строкаӧ кывъяс вуджӧдан прави­

лӧяс.

Кужны:

пасйыны кывъясын небыд парнӧй согласнӧй шыяслысь 
небыдлунсӧ и, е, ё, ю, я, ь шыпасъясӧн;

гижны чорыд парнӧй согласнӧйяс бӧрын і, э шыпасъяс; 
гижны ф — п, х— к, ц— ч, да дз, тш, дж, щ  шыяса 

кывъяс;
ӧти строкаысь мӧд строкаӧ вуджӧдны кывъяс, кӧні эм 

ӧти гласнӧй шыпасысь артмӧм слог, й, ь шыпасъяс да дз, 
тш, дж шыпасъясӧн сочетаниеяса кывъяс; кывъяс, кӧні 
орччӧн куим согласнӧй;

юавны да торйӧдны кывъяс, кодъяс лоӧны предмет, 
предметлӧн признак да действие нимъясӧн;

гижны ыджыд шыпассянь пемӧсъяслысь, каръяслысь, 
сиктъяслысь, миян государстволысь, у л и ч а я с ы с ь ,  юяс­
лысь нимъяс;

пуктыны предложение помӧ точка да вопросительнӧй 
знак;

списывайтны каллиграфия боксянь правильнӧ, шыпасъ­
яс колявтӧг быдса кывъясӧн да кыв сочетаниеясӧн печат­
нӧй шрифтӧн гижӧм предложениеяс да текст;

гижны диктуйтӧм улын быдса кывъясӧн да кыв сочета­
ниеясӧн предложениеяс да текст велӧдӧм гижанног вылӧ 
(первой во джын помын 20—25 кыв, во помын 30— 35 
к ы в ) ;

гижны учитель отсӧгӧн неыджыд (30—40 кывъя) текст 
серти юалӧмъяс либӧ 3—4 пункта план серти изложение;

гижны, ӧтвыв лӧсьӧдӧм да гижанног водзвыв видлалӧм 
бӧрын, 5— 6 предложениеа висьт;

прӧверитны гижӧм уджъяс текст-образец серти да ас 
кежын.

Нырччысь велӧдчысьяслы уджъяс фонетикаӧ, 
грамматикаӧ, кывъяс гижанногӧ велӧдігӧн:

шыпас лыдсӧ содтӧмӧн кывъяс сьӧрсьӧн-бӧрсьӧн ги­
жӧм (ты, туй, рака, кычан, тӧлысь, нывбаба, уджалысь, 
велӧдчысь);

предмет ним дорӧ лӧсялана действие (признак) нимъ­
яс корсьӧм да гижӧм (шонді шонтӧ, пӧжӧ, дзирдалӧ, пӧрт­
масьӧ, кыптӧ, лэччӧ, чусалӧ, тыдалӧ, сайӧдчӧ);

кывъяс, кӧні шыпасъясыслӧн лыдыс унджык шыяс­
сьыс, гижӧм (дж адж , кы р сь ) ;

серпас серти словарик лӧсьӧдӧм;
предложениеяс дорӧ мӧвп кутысь кыв йылысь юалӧмъ-

яс да найӧс гижӧм (Гӧгӧрбок мыччысис веж турун. Мый 
мыччысис гӧгӧрбок?);

мӧвп мӧд предложениеӧн стӧчмӧдӧм (Шонді петіс... 
Вӧр-ва шызис.);

мӧвп мукӧд кывъясӧн висьталӧм;
тэчас серти описательнӧй либӧ повествовательнӧй текст- 

лы тӧдчана мӧвпъяс корсьӧм;
висьт шорлы заводитӧм да пом думыштӧм; 
ним серти лӧсялана висьт лӧсьӧдӧм.

I I I  класс

Ф О Н Е Т И К А ,  Г Р А М М А Т И К А ,  К Ы В Ъ Я С  Г И Ж А Н Н О Г  
Д А  С Е Р Н И  С Ӧ В М Ӧ Д Ӧ М ,  Ч И С Т О П И С А Н И Е

(88 час)

Шыяс да шыпасъяс. Лыддигӧн да сёрнитігӧн кывъяс 
правильнӧя шуӧм. Ӧти строкаысь мӧд строкаӧ кывъяс ву­
джӧдан, небыд парнӧй согласнӧй шыяслысь небыдлунсӧ 
пасъян, чорыд парнӧй согласнӧйяс бӧрын э, і шыпасъяс 
гижан навыкъяс водзӧ бурмӧдӧм.

Кык дз-а кывъяс, орччӧн кык ӧткодь небыд согласнӧя 
кывъяс (поводдя, мыссис, молльӧн), орчча кык разнӧй не­
быд согласнӧя кывъяс (додьсьыс, разьсис) гижны да ӧти 
строкаысь мӧд строкаӧ вуджӧдны велӧдчӧм.

Торйӧдан ъ да ь знакъяс -яс водзвылын. Мукӧд слу­
чайяс, кор гижсьӧ торйӧдан ъ знак. Торйӧдан ъ да ь знака 
кывъяс ӧти строкаысь мӧд строкаӧ вуджӧдӧм (15 час).

Велӧдӧм материал вылӧ мыджсьӧмӧн фонетическӧй 
разбор нуӧдӧм (во чӧж).

Кыв. Кывлӧн состав. Кыввуж да кывйыв, ӧткодь  кыв­
вужъя кывъяс. Суффикс. Суффиксъяс отсӧгӧн ӧткодь 
кыввуж ъя кывъяс корсьӧм да лӧсьӧдӧм (6 час.)

Кокньыд кывъяс состав серти разберитӧм (во чӧж).
Кывсикасъяс: Существительнӧй, местоимение, прилага­

тельнӧй, глагол, кывбӧр (1 час).
Существительнӧй, сылӧн тӧдчанлун да юалӧмъяс. Су- 

ществительнӧйяслӧн лыд да падеж  серти вежласьӧм (па­
деж  нимъяс сьӧрсьӧн-бӧрсьӧн велӧдтӧг). Д иалект вылын 
сёрнитігӧн падеж кывйывъяс гижны велӧдчӧм. Сложнӧй 
существительнӧйяс гижанног.

Сложнӧй существительнӧйяс, кодъяслысь гижанногсӧ 
колӧ тӧдны: рытыввыв, асыввыв, лунвыв, войвыв, асыв­
водз, мойдкыв, посводз, турипув, уртшак, ягсер, понтшак, 
шомкор, мырпом, катшасин, пипу, синва, чушканзі, пель­
пом, ӧшкамӧшка, юрси, войтва, лысва, чардби, бипур, тӧв­
ру, паськӧм, морттуй, черинянь, юква, кӧмкот, чой-вок, 
бать-мам, видз-му, вӧр-ва, ныр-вом.

Рочысь пырӧм нимтан падежа существительнӧйясын 
небыд р бӧрын ь гижӧм. Существительнӧйяскӧд кывбӧръяс 
торйӧн гижны кужӧм (16 час).

Велӧдӧм правилӧяс вылӧ мыджсьӧмӧн кывъяслысь ги­
жанногсӧ висьталӧм (во чӧж).

Пр илагательнӧй, сылӧн тӧдчанлун да юалӧм. Сущест­
вительнӧйяс дорӧ колана прилагательнӧйяс корсьны ве­
лӧдчӧм (4 час).

Личнӧй местоимениеяс. Местоимениеяскӧд кывбӧръяс 
торйӧн гижӧм. Существительнӧйясӧс личнӧй местоимение­
ясӧн вежны велӧдчӧм (4 час).

Глагол, сылӧн тӧдчанлун да юалӧмъяс. Глаголъяслӧн 
лыд да кад серти вежласьӧм (6 час).

Велӧдӧм кывсикасъяс тӧдчанлун да ортсыса приметаяс 
сертиыс торйӧдӧм.

Ӧткодь кыввужъя разнӧй пӧлӧс кывсикасъяс корсьны 
велӧдчӧм. Разнӧй суффиксъяс отсӧгӧн велӧдӧм кывсикасъ­
яс сёрниӧ пыртӧм.

Быдмӧгъяслысь, пемӧсъяслысь, йӧзлысь, обществоса да 
ывлавывса петкӧдчӧмъяслысь да с. в. нимъяссӧ (сущест­
вительнӧйясӧс), разнӧй пӧлӧс действие нимъяс (глаголъ­
яс),  уна пӧлӧс признак нимъяс (прилагательнӧйяс) ӧтпӧр­
таса чукӧръясӧ ӧтлаӧдӧм. Кывъяс, кодъяс тӧдчанлун бок­
сянь матынӧсь да  паныдаӧсь. Мӧвп стӧча висьталӧм мо­
гысь колана кывъяс корсьӧм вылын удж (во чӧж).

Предложение. Повествовательнӧй, вопросительнӧй да 
восклицательнӧй предложениеяс. Предложение помын вос­
клицательнӧй знак (интонация серти) пуктыны кужӧм.

П редлож ени еы н  логическӧй ударение гӧлӧсӧн торйӧ­
дӧм, предложение шӧрын да помын пауза вӧчны велӧдчӧм.

Предложениеса главнӧй членъяс: подлежащӧй да ска­
зуемӧй. Предложениеса второстепеннӧй членъяс.

Предложениеысь кывъяссӧ ӧта-мӧдыскӧд юалӧм отсӧ­
гӧн йитлӧм. Кыв параяс (словосочетаниеяс) торйӧдӧм вы­
лын удж. Синтаксическӧй разбор нуӧдӧм: висьтавны пред­
ложениеяслысь интонация боксянь типсӧ, индыны главнӧй 
да второстепеннӧй членъяс.

Торкӧм пӧрадока кывъясысь предложениеяс лӧсьӧдӧм.
43



Предложениеяс дженьдӧдӧм. Предложениеяс лӧсялана 
кывъясӧн нюжӧдӧм. Грамматикаысь велӧдӧм материал 
вылӧ предложениеяс лӧсьӧдӧм (6 час).

Печатнӧй шрифтӧн гижӧм текст каллиграфия боксянь 
правильнӧ кыв сочетаниеясӧн списывайтӧм (во чӧж).

Велӧдӧм гижанног вылӧ предложениеяс да текст кал ­
лиграфия боксянь правильнӧ кыв сочетаниеясӧн диктуйтӧм 
улын гижӧм (во чӧж).

Гижӧм уджъяс текст-образец серти да сытӧг ас костын 
прӧверитӧм. Мӧд велӧдчысьлысь уджсӧ сідзи жӧ прӧвери­
тӧм да ӧшыбкаяс индӧм (во чӧж).

Велӧдӧм материал вылӧ контрольнӧй уджъясын вӧчӧм 
ӧшыбкаяс вылын удж  (во чӧж).

Сёрни. Кык предложение ӧта-мӧдыскӧд воддза классъ­
ясын тӧдмасьӧм туйяс отсӧгӧн йитӧм, ӧткодь  тэчаса кык 
предложение йитны да лӧсьӧдны велӧдӧм. (Гожӧмын лунъ­
яс кузьӧсь, а войяс дженьыдӧсь. Тӧлын лунъяс дженьы ­
дӧсь, а войяс кузьӧсь).

Висьтысь повторяйтчысь кывъяс ӧткодь вежӧртаса 
кывъясӧн вежны велӧдчӧм (Митя да Ваня, детинкаяс, 
ёртъяс, челядь).

Текст композиция вылын водзӧ уджалӧм (заводитӧм; 
шӧр действиелӧн заводитчӧм да сӧвмӧм, медтӧдчана дей­
ствие, действиелӧн помасьӧм; пом). Татшӧм композицияа 
текстъяс лӧсьӧдӧм.

Текст дженьдӧдӧм. Текст вылас видзӧдӧмӧн тӧдчана 
мӧвпъяс 4-5 предложениеӧн ӧта-мӧдыскӧд йитӧдӧн гижӧм 
(конспектируйтӧм).

Роч вылысь коми вылӧ 3—5 предложение вуджӧдӧм. 
Начальнӧй школалы лӧсьӧдӧм словарӧн вӧдитчӧм.

Свободнӧй диктант (2-3 предложениеа 3 абзацысь текст 
гижӧм).

Велӧдӧм материал вылӧ мыджсьӧмӧн 3—5 предложе­
ниеа сочинениеяс гижӧм.

Текст, юкӧнъяс вылӧ торйӧдлӧм. Ю кӧнъяслы ним сетӧм.
Неыджыд текст серти водзвыв либӧ ӧтвыв лӧсьӧдӧм 

нёль-вит юкӧна план серти велӧдысь отсӧгӧн мӧд морт 
нимсянь (веськыд сёрнитӧг, бӧрйӧмӧн) изложениеяс ги­
жӧм.

Описывайтны, орччӧдавны (сравнивайтны), рассуж ­
дайтны велӧдчӧм.

Серпас серти ывла выв, олӧмын да велӧдчӧмын лоӧм­
торъяс, ворсӧм йылысь 2— 3 предложениеа описание либӧ, 
орччӧдӧм пыртӧмӧн, велӧдысь отсӧгӧн висьтъяс лӧсьӧдӧм 
да гижӧм.

Делӧвӧй сёрниӧ велӧдӧм. Кык велӧдчысь костын фоне­
тика, грамматика да гижанног кузя велӧдӧм материал йы­
лысь рассуждениеӧн сёрни.

Разнӧй предмет кузя удж  процессъясӧн тӧдмасьӧм м а­
териал вылын да на бӧрся ӧтьведайтӧм подув вылын, ко­
лана терминъяс пыртӧмӧн, велӧдысь отсӧгӧн висьтъяс лӧ­
сьӧдӧм да гижӧм.

Велӧдчӧм да олӧм йылысь ёртлы дженьыдик письмӧ 
гижӧм.

Устнӧ да гижӧмӧн поздравитны да корны (пригласит- 
ны) велӧдчӧм. Могӧн шыӧдчыны велӧдчӧм.

Сочинениеясысь сёрни боксянь тырмытӧмторъяс корсь­
ны да бырӧдны велӧдчӧм (30 час).

Чистописание. Гижигӧн правильнӧ пукавны, тетрадь да 
ручка кутны водзӧ велӧдчӧм.

ӧ т и  визя тетрадьӧ, шыпасъяссӧ бура ӧтлаӧдӧмӧн да ӧт­
кодь костъяс колялӧмӧн, кыв сочетаниеясӧн гижӧм. К ал ­
лиграфия боксянь гижӧмын тырмытӧмторъяс бырӧдӧм.

К о й м ӧ д  к л а с с ы н  
т ӧ д ӧ м л у н ъ я с  д а  к у ж ӧ м л у н ъ я с .

Тӧдны:
кывлысь состав: кыввуж, кывйыв, суффикс, 
кывсикасъяс: существительнӧй, прилагательнӧй, личнӧй 

местоимение, глагол, кывбӧр;
предложениеса членъяс: главнӧй (подлежащӧй да ска­

зуемӧй) да второстепеннӧй.

Кужны:
гижны кык дз-а кывъяс, орччӧн кык ӧткодь небыд со- 

гласнӧя кывъяс, орчча кык разнӧй небыд согласнӧя кы въ­
яс, торйӧдан ъ  да ь знакъяса кывъяс, сложнӧй существи­
тельнӧйяс (список серти), рь вылӧ помасьысь существи­
тельнӧйяс, существительнӧйяскӧд кывбӧр;

пуктыны повествовательнӧй, вопросительнӧй да воскли­
цательнӧй предложениеяс помӧ точка, вопросительнӧй да 
восклицательнӧй знакъяс;

нуӧдны фонетическӧй разбор: кывсӧ юклыны слогъяс
вылӧ, висьтавны, кымын шы да шыпас сэні кылӧ да  ги ж ­
сьӧ, индыны гласнӧйяс да согласнӧйяс, чорыд да небыд 
•парнӧй согласнӧйяс, чорыд да небыд непарнӧй согласнӧй­
яс, шыпасъяс, кодъяслӧн шыыс абу;

45



индыны кокньыд кывъясысь кыввуж, кывйыв да суф­
фикс;

тӧдмавны, кутшӧм кывсикасӧн лоӧ кывйыс (существи­
тельнӧй, прилагательнӧй, личнӧй местоимение, глагол, кыв­
бур), существительнӧйлысь индыны лыд да падеж, кывбӧр, 
личнӧй местоимениелысь — кывбӧр, глаголлысь — лыд да 
кад;

йитлыны предложениеын кывъяссӧ юалӧмъяс отсӧгӧн, 
торйӧдны кыв параяс (словосочетаниеяс);

нуӧдны синтаксическӧй разбор (тӧдмавны интонация 
боксянь п р едлож ен иелы ^ типсӧ, индыны главнӧй да вто- 
ростепеннӧй членъяс);

объяснитны приметаяс отсӧгӧн кывъяслысь гижанногсӧ 
велӧдӧм правилӧяс вылӧ мыджсьӧмӧн;

списывайтны да гижны диктуйтӧм улын кыв сочетание­
ясӧн (50—60 кыв);

60—70 кывъя текст кузя гижны план серти лӧсьӧдӧм 
изложение;

гижны план серти ӧтвыв лӧсьӧдӧм 50—60 кывъя сочи­
нение;

прӧверитны ассьыныс, а сідзжӧ мӧд велӧдчысьлысь 
уджсӧ текст-образец серти либӧ ас кежын.

ӧтвы в  корсявны да бырӧдны творческӧй уджъясысь 
сёрни боксянь вӧчӧм ӧшыбкаяс.

Нырччысь велӧдчысьяслы уджъяс 
фонетикаӧ, грамматикаӧ, кывъяс гижанногӧ велӧдігӧн:

кыв сочетаниеяс ӧти кывйӧн вежӧм (югдӧм енэжтас — 
к ы а ) ;

мӧвп висьталӧм могысь разнӧй пӧлӧс кывъяс корсялӧм 
да гижӧм;

мӧвп некымын ног висьталӧм либӧ гижӧм; 
предметлысь тӧдчана приметаяссӧ корсьӧм да гижӧм; 
кык предметлысь ӧткодьсӧ корсьӧм да гижӧм; 
предмет опишитны лӧсьӧдчӧм да лӧсялана кывъясӧн 

висьталӧм;
заводитӧм серти висьт лӧсьӧдӧм;
висьт водзӧ (устнӧ либӧ гижӧмӧн) нюжӧдӧм, висьт 

дженьдӧдӧм;
серпас серти кык морт костын сёрни лӧсьӧдӧм; 
тема вылӧ кык пӧлӧс сюрӧс артыштӧм; 
нимлы лӧсялана (мӧд классын дорысь кузьджык) висьт 

лӧсьӧдӧм.

IV  класс

Ф О Н Е Т И К А ,  Г Р А М М А Т И К А ,  К Ы В Ъ Я С  Г И Ж А Н Н О Г  
Д А  С Ё Р Н И  С Ӧ В М Ӧ Д Ӧ М ,  Ч И С Т О П И С А Н И Е

(88 час)

Шыяс да шыпасъяс. Первой, мӧд да коймӧд классын 
велӧдӧм материал повторитӧм (2 час).

Велӧдӧм материал вылӧ мыджсьӧмӧн фонетическӧй р аз ­
бор нуӧдӧм (во чӧж).

Кыв. Кывъяс состав серти видлалӧм, ӧткодь кы в­
вужъя кывъяс лӧсьӧдӧм да корсьӧм кузя удж водзӧ нуӧ­
дӧм (5 час).

Существительнӧй. Сложнӧй существительнӧйяс гижан­
ног (повторитӧм), ӧ т к а  да уна лыда существительнӧйяс- 
лӧн падежъяс серти вежласьӧм (падеж нимъяс сьӧрсьӧн- 
бӧрсьӧн велӧдтӧг) (6 час).

Прилагательнӧй (повторитӧм). Прилагательнӧйяслӧн 
вежласьтӧмлун. Сказуемӧй пыдди мунысь прилагательнӧй­
яслӧн лыд серти вежласьӧм (пуясыс дж удж ы дӧсь) . Мед 
кыв прилагательнӧйяскӧд ӧтлаын гижӧм, ӧтл аы н  да чер- 
точка пыр гижсьысь сложнӧй прилагательнӧйяс.

Прилагательнӧйяс, кодъяслысь гижанногсӧ колӧ тӧдны: 
алӧйгӧрд, пемыдгӧрд, пемыдлӧз, кельыдлӧз, яръюгыд, ту­
рунвиж, кольквиж, мича-мича, ыджыд-ыджыд, мичаысь- 
мича, еджыдысь-еджыд, югыдысь-югыд, лӧза-гӧрда, сьӧда- 
еджыда, лӧддза-номъя (11 час).

Личнӧй местоимение (повторитӧм). Местоимениеяслӧн 
падеж серти вежласьӧм (4 час).

Глагол. Глаголлӧн лыд да кад серти вежласьӧм (пов­
торитӧм). Глаголлӧн морт серти вежласьӧм. Глагол кыв- 
вужйын й буква (кай, кайи). Черточка пыр гижсьысь гл а ­
голъяс. Глаголъясын дч, тч, чч гижӧм. Отрицательнӧй ч а­
стица глаголъяскӧд торйӧн гижӧм (10 час).

Кывсикасъяс серти предложениеяс видлалігӧн сущест- 
вительнӧйлысь лыд да  падеж, прилагательнӧйлысь лыд 
(кор сійӧ сулалӧ существительнӧй бӧрын), личнӧй местои- 
мениелысь лыд, морт да падеж да глаголлысь лыд, морт 
д а  кад индӧм.

ӧткодь  да паныда вежӧртаса существительнӧйяс, гла­
голъяс, прилагательнӧйяс, предложение лӧсьӧдігӧн, бӧр­
йыны кужӧм. Мича да медся лӧсялана кывъяс колана мӧвп 
висьталӧм могысь корсьӧм. Сёрниын ӧти и сійӧ жӧ кывъ-

ясон вӧдитчӧм бырӧдӧм. Медся лӧсялана кывъяс предло­
ж е н и е я с  пыртӧмӧн сёрнитны велӧдӧм (во чӧж).

Велӧдӧм правилӧяс вылӧ мыджсьӧмӧн кывъяслысь ги­
жанногсӧ висьталӧм (во чӧж).

Предложение. Интонация боксянь повествовательнӧй, 
вопросительнӧй да восклицательнӧй предложениеяс (пов­
торитӧм). Висьталан мог боксянь повествовательнӧй, воп­
росительнӧй да  побудительнӧй предложениеяс.

Однороднӧй членъяса предложениеяс, кодъяс йитчӧма­
ӧсь да, а, но союзъясӧн да союзъястӧг. Татшӧм предложе- 
ниеясас интонация. Однороднӧй членъяс дырйи запятая 
пуктӧм. Однороднӧй членъясӧн предложениеяс лӧсьӧдӧм 
(8 час).

Кыв параяс (словосочетаниеяс) торйӧдӧм вылын удж 
(во чӧж).

Синтаксическӧй разбор нуӧдӧм: висьтавны предложе­
ниеяслысь интонация боксяньыс типсӧ, индыны главнӧй да 
второстепеннӧй членъяс, юалӧмӧн йитны кывъяссӧ (во 
ч ӧ ж ) .

Сложнӧй предложениеяс, кӧні кык прӧстӧй предложе­
ние йитчӧны мый, кор, кӧні, сы вӧсна мый да с. в. кывъяс 
отсӧгӧн.

Печатнӧй шрифтӧн гижӧм текст каллиграфия боксянь 
правильнӧ кыв сочетаниеясӧн да 3-4 кывъя предложение- 
ясӧн списывайтӧм (во чӧж).

Велӧдӧм гижанног вылӧ предложениеяс да текст ка л ­
лиграфия боксянь правильнӧ кыв сочетаниеясӧн да 3-4 
кывъя предложениеясӧн диктуйтӧм улын гижӧм (во чӧж).

Гижӧм уджъяс текст-образец серти да сытӧг ас кежын 
прӧверитӧм. Мӧд велӧдчысьлысь уджсӧ сідзи жӧ прӧвери­
тӧм да ӧшыбкаяс индӧм (во чӧж).

Велӧдӧм материал вылӧ контрольнӧй уджъясын вӧчӧм 
ӧшыбкаяс вылын удж (во чӧж).

Сёрни. Устнӧй да  гижӧм сёрни костын торъялӧм.
Кык предложение йитӧм кузя, воддза классъясын бось­

тӧм тӧдӧмлунъяс вылӧ мыджсьӧмӧн, водзӧ уджалӧм.
Существительнӧй нимтан кындзи мукӧд падежын сула­

лысь местоимениеӧн вежӧмӧн кык предложение йитӧм. 
(Яръюгыда дзирдалӧ шонді. Сылӧн югӧръясыс пышкай- 

яскӧд ӧтлаын купайтчӧны гӧпъясын.)
ӧ т и  предложениекӧд кык-нёль предложение йитӧм. 

(Лунвывсянь войвылӧ восьлалӧ тулыс. Енэжын дзирдалӧ 
яръюгыд шонді. Сылӧ сьӧдӧдӧм лым. Гӧгӧр жургӧны посни 
да гырысь шоръяс. Польдчӧ да лӧзӧдӧ ю.).

Велӧдӧм материал кузя устнӧй ӧтветъяс (делӧвӧй сёр-

ни) дорӧ требованиеяс, ӧтветъяс  дырйи найӧс пыдди пук­
тӧм. Кык велӧдчысь костын делӧвӧй сёрни.

Текстлӧн тема да шӧр мӧвп. Текст композиция вылын 
водзӧ уджалӧм-заводитӧм, шӧр (действиелӧн заводитчӧм 
д а  сӧвмӧм, медтӧдчана действие, действиелӧн помасьӧм), 
пом. Татшӧм композицияа текстъяс лӧсьӧдӧм.

Ас кежын лыддьӧм текст дорӧ план лӧсьӧдӧм.
Ӧти серпаслысь сюрӧссӧ висьталӧм.
Текст конспектируйтӧм. (Текст вылас видзӧдӧмӧн тӧд­

чана мӧвпъяс 5-6 предложениеӧн, ӧта-мӧдыскӧд йитӧмӧн, 
гижӧм.)

Свободнӧй диктант (3-4 предложениеа 3 абзацысь 
текст) гижӧм.

Роч вылысь коми вылӧ 5-6 предложениеа висьт вудж ӧ­
дӧм. Начальнӧй школалы лӧсьӧдӧм словарӧн вӧдитчӧм.

Велӧдӧм материал вылӧ мыджсьӧмӧн 3—6 предложе­
ниеа сочинениеяс гижӧм.

Ӧтвыв лӧсьӧдӧм план серти дженьыда либӧ геройлысь 
поступоксӧ донъялӧмӧн текст изложитӧм.

Ӧти серпас серти сетӧм кывъяс вылӧ мыджсьӧмӧн, эк ­
скурсияяс йылысь, ӧтьведайтӧм серти, удж  йылысь, му­
кӧд предметъяс кузя велӧдӧм материал вылӧ мыджсьӧмӧн, 
2-3 предложениеа описание либӧ орччӧдӧм (сравнение) 
пыртӧмӧн (велӧдысь отсӧгӧн), сочинение гижӧм.

Челядьӧн асланыс олӧмысь интереснӧй случай йылысь 
неыджыд сочинение гижӧм.

Сочинениеясысь сёрни боксянь тырмытӧмторъяс корсь­
ны да  бырӧдны велӧдчӧм.

Шыӧдчыны могӧн, прӧща корны, ӧткажитны велӧдчӧм 
(42 ч а с ) .

Чистописание. Ӧти визя тетрадьӧ кыв сочетаниеясӧн, 
распространитӧм кыв сочетаниеясӧн да 3-4 кывъя предло- 
жениеясӧн гижӧм, ӧдйӧ  гижан навык сӧвмӧдӧм. Почер- 
кысь тырмытӧмторъяс бырӧдӧм.

Н ё л ь ӧ д  к л а с с ы н  
т ӧ д ӧ м л у н ъ я с  д а  к у ж ӧ м л у н ъ я с

Тӧдны:
приметаяссӧ да вежласьӧмсӧ существительнӧйлысь, 

прилагательнӧйлысь, личнӧй местоимениелысь, глагол- , 
лысь;

однороднӧй членъяс;

висьталан мог боксянь повествовательнӧй, вопроси­
тельнӧй да  побудительнӧй предложениеяс.

Кужны:
гижны программаын индӧм ӧтлаын да черточка пыр 

гижсьысь прилагательнӧйяс (список серти), прилагатель- 
нӧйяскӧд мед кыв, личнӧй местоимениеяскӧд кывбӧр, гл а ­
гол кыввужйын й буква, глаголъясын дч, тч, чч ш ы пасъ­
яса сочетаниеяс, черточка пыр гижсьысь глаголъяс, г л а ­
голъяскӧд отрицательнӧй частицаяс;

пуктыны запятая однороднӧй членъяс костӧ (союзъяс- 
тӧг да а, но союзъяс дырйи); 

нуӧдны фонетическӧй разбор;
индыны кывъясысь кыввуж, кывйыв да тӧдса суф ­

фиксъяс;
индыны существительнӧйяслысь лыд да падеж, прила- 

гательнӧйяслысь (кор найӧ сулалӧны существительнӧй 
бӧрвылын) лыд, личнӧй местоимениеяслысь лыд, морт да 
падеж, глаголъяслысь лыд, морт да кад; 

нуӧдны синтаксическӧй разбор;
объяснитны приметаяс отсӧгӧн кывъяслысь гижанног­

сӧ велӧдӧм правилӧяс вылӧ мыджсьӧмӧн;
списывайтны да гижны диктуйтӧм улын кыв сочетание­

ясӧн да  3-4 кывъя предложениеясӧн (60—70 к ы в ) ;
гижны план отсӧгӧн (70— 90 кывъя) текст серти дж ен ь­

дӧдӧм либӧ геройлысь поступоксӧ донъялӧмӧн изложе­
ние;

гижны ӧтвыв лӧсьӧдӧм план серти, торъя велӧдчысь­
яслы отсӧг сетӧмӧн, (60— 70 кывъя) сочинение;

прӧверитны ассьыныс, а сідзжӧ мӧд велӧдчысьлысь 
уджсӧ текст-образец серти либӧ ас кежын;

ӧтвыв корсьны да бырӧдны творческӧй уджъясысь сёр­
ни боксянь вӧчӧм ӧшыбкаяс.

Нырччысь велӧдчысьяслы уджъяс 
фонетикаӧ, грамматикаӧ, кывъяс гижанногӧ велӧдігӧн:

ним серти словарик лӧсьӧдӧм;
мӧвп висьталӧм могысь мича да медся лӧсялана кы въ­

яс корсьӧм да гижӧм;
мӧвп мича да лӧсялана кывъясӧн висьталӧм; 
предметлысь тӧдчана приметаяссӧ коймӧд классын д о ­

рысь паськыдджыка висьталӧм либӧ гижӧм;

«Коми кыв» книгаын сетӧм висьт дорӧ описание либӧ 
орччӧдӧм лӧсьӧдӧм да гижӧм;

висьтлы вежӧм медтӧдчана действие мунанног дорӧ 
выльысь действие помасьӧм да пом лӧсьӧдӧм;

ыджыд тема посньыдджык нимъяс вылӧ юклӧм да на­
йӧс гижӧм;

заводитӧм серти коймӧд классын дорысь кузьджык 
висьт лӧсьӧдӧм;

висьт пом дорӧ медтӧдчана действие (помка) лӧсьӧдӧм; 
«Коми кыв» книгаын сетӧм висьт ним вылӧ выль пӧлӧс 

висьт лӧсьӧдӧм да найӧс орччӧдӧм.

Вежон кежлӧ часъяс юклӧм

I класс

Первой во 
джын.
Лыддьысьӧм 
да сёрни сӧв­
мӧдӧм — 3,5 
час.
Гижӧм да сёр­
ни сӧвмӧ­
дӧм — 3,5 час. 
Мӧд во джын. 
Лыддьысьӧм 
да сёрни сӧв­
мӧдӧм — 2
час.
Гижӧм да сёр­
ни сӧвмӧ­
дӧм — 2 час.
3, 5 час колӧ 
гӧгӧрвоны т а ­
дзи: ӧти ве­
жонын лы д­
дьысян урок 
либӧ гижӧм 
нуӧдсьӧ 4 час, 
.мӧдын — 3
час.

II класс

Лыддьысьӧм, 
гортын л ы д ­
дьысьӧм, сёр­
ни сӧвмӧ­
дӧм — 2,5 час. 
Г рамматика, 
сёрни сӧвмӧ­
дӧм да чисто­
писание — 2,5 
час.
2,5 час колӧ 
гӧгӧрвоны т а ­
дзи: ӧти ве­
жонын лы д­
дьысян урок 
нуӧдсьӧ 2 час, 
мӧдын — 2 час 
да 1 час гор­
тын лыддьы ­
сьӧм; ӧти ве­
жонын гр ам ­
матика нуӧд­
сьӧ 3 час, мӧ­
дын — 2 час.

III класс

Л ы ддьы ­
сьӧм, гор­
тын лыд­
дьысьӧм да 
сёрни сӧв­
мӧдӧм —
2,5 час.
Г раммати­
ка, сёрни 
сӧвмӧдӧм 
да чистопи­
сание — 2,5 
час.

IV класс

Л ы ддьы ­
сьӧм, гортын 
лыддьысьӧм 
да сёрни сӧв­
мӧдӧм — 2,5 
час.
Г раммати­
ка, сёрни 
сӧвмӧдӧм 
да чистопи­
сание — 2,5 
час.

